
Ed. 306. Nefndarálit [46. mál]
um frv. til laga um Póst- og símamálastofnun íslands.

Frá minni hl. samgöngumálanefndar.

Lögin um stjórn og starfrækslu póst- og símamála eru orðin 34 ára gömul. A
þeim tíma, er þau hafa verið í gildi, hafa orðið miklar breytingar og framfarir hjá
pósti og síma, enda hefur vöxtur stofnunarinnar orðið mjög ör. Það er því tímabært
að setja nýja löggjöf mn stjórn og starfsemi þessarar ríkisstofnunar.

Í frv. þessu um Póst- og símamálastofnun Íslands er m. a. það ákvæði, að Al-
þingi kjósi til fjögurra ára í senn póst- og símamálaráð. Skal það skipað fimm mönn-
um. Allar meiri háttar ákvarðanir skal póst- og símamálastjóri taka með samþykki
póst- og símamálaráðs. Hann skal og gefa ráðinu skýrslur um störf stofnunarinnar.

Til þess er ætlazt, að þessi þingkjörna stjórnarnefnd verði tengiliður milli Al-
þingis, sem fer með fjárveitingavaldið, og þeirrar ríkisstofnunar, sem hér á í hlut,
en rekstrarkostnaður hennar og framlög til fjárfestingar nema á þessu ári sam-
kvæmt fjárlögum 700-800 millj. kr.

Hlutverk póst- og símamálaráðs skal enn fremur vera að gæta Í hvívetna hags-
muna almennings ganvart stofnuninni. A fundum ráðsins skal heimilt að taka til
umræðu og afgreiðslu hvert það mál, er snertir samskipti stofnunarinnar við þá, er
þjónustu hennar njóta.

Sú skipan, sem upp verður tekin samkvæmt frv. um yfirstjórn pósts og síma,
er í samræmi við það, sem nú gildir um ýmsar aðrar ríkisstofnanir.

Minni hl. samgöngumálanefndar leggur til, að frv. verði samþykkt,

Alþingi. 27. febr. 1969.

Páll Þorsteinsson,
frsm.

Ásgeir Bjarnason.

Nd. 307. Tillaga til þingsályktunar [158. mál]
um undirbúning og aðstoð við fiskiskip, sem stunda veiðar við Grænland.

Flm.: Pétur Sigurðsson, Matthías Bjarnason.

Neðri deild Alþingis ályktar að skora á ríkisstjórnina að láta nú þegar gera
könnun á því, hvað fyrirhugað er að senda mörg fiskiskip til veiða við Grænland
á komandi vori og sumri. Jafnframt fari fram athugun á því, hvað nauðsynlegt er
að gera til þess að greiða fjárhagslega fyrir þessari útgerð, veita henni aðstoð með
læknisþjónustu, viðgerðarþjónustu, birgðaflutninga og upplýsingar um veður og
hreyfingu hafíss.

Greinargerð.
A síðastliðnu vori, þegar meginþorri okkar stærri fiskiskipa bjóst til síldveiða,

voru nokkrir framtakssamir útgerðarmenn og skipstjórar, sem vildu ekki kaupa sér
von í ótryggum síldveiðum, en héldu skipum sínum í þess stað til bolfiskveiða á
Grænlandsmið.

Sumarið 1967 stunduðu tvö eða þrjú íslenzk fiskiskip veiðar á þessum slóðum,
og styrkti Fiskimálasjóður eitt þeirra til veiða í ís, og aftur styrkti sjóður þessi eitt
skip til veiða í salt á sl. sumri, en þá urðu skip, sem þarna stunduðu veiðar, flest
15-20 talsins. Úthald þessara skipa hefði orðið lengra en raun bar vitni um, ef
óvenjumikill hafís á miðunum hefði ekki hamlað veiðum. Virtust ískort fyrri ára
jafnvel benda til þess, að ís hafi verið meiri s. 1. sumar á miðum bátanna við Austur-
Grænland en þekkzt hefur um áratugaskeið.

Þrátt fyrir þessa staðreynd og ýmsa byrjunarörðugleika hefur þeim, sem að
þessum veiðum stóðu, hlotnazt ómetanleg reynsla, sem flm. þessarar till. telja nauð-
synlegt að aðrir, sem hyggjast stunda veiðar á þessum slóðum, geti notfært sér.
Verður að telja sjálfsagt, að opinberir aðilar safni upplýsingum þessum saman og
reyni jafnframt að gera tillögur til úrbóta á vandamálum. sem upp hafa komið í
sambandi við veiðar á þessum fjarlægu miðum og einstakir útgerðarmenn ráða
ekki við.

Ekki þarf að draga í efa þjóðhagslegt gildi þess, að fleiri stoðum verði rennt
undir atvinnulíf okkar. A því er enginn vafi, og hefur reynsla síðasta sumars sann-
að, að nokkurt magn af t. d. ísuðum bolfiski, sem bærist til vinnslustöðva hér á
landi á tímabilinu frá því að vetrarvertíð lýkur og fram á haustmánuði, yrði stór-
kostleg lyftistöng fyrir allt atvinnulíf á þeim stöðum, þar sem aflanum yrði landað.
Er jafnvel hugsanlegt, ef góður afli verður á Grænlandsmiðum. að fiskiskipin ísuðu
afla sinn í kassa og skip, sem flytti beitu, vistir, olíu og ís á miðin, tæld kassana og
flytti þá til vinnslustöðva hér á landi. Má þó segja, að vegalengdir á mið þessi séu
ekki meiri en svo, að fiskiskipin sjálf gætu annað flutningum þessum, en að sjálf-
sögðu ber að láta hagkvæmnina eina ráða.

Þegar hafðar eru í huga þær miklu breytingar, sem orðið hafa á göngu síldar-
innar, og ein dæma léleg afkoma þeirra, sem eiga undir þeirri útgerð, eins og á s. l.
sumri, hlýtur að teljast mikilvægt að auka fjölbreytni íslenzkra fiskveiða á þessum
árstíma.

Til þess að útgerð þessi geti hafizt í stórum stíl, telja flm., að kanna þurfi, hvort
hún þurfi á sérstakri fjárhagsfyrirgreiðslu að halda umfram venjuleg útgerðarlán.
Einnig þarf að kanna, hvort skip, sem stunda bolfiskveiðar á fjarlægum miðum,
þurfi ekki að búa við aðrar og kostameiri úthlutunarreglur úr aflatryggingasjóði en
landróðrabátar vegna meiri útgerðarkostnaðar.

Eitt grundvallaratriði þess, að hægt sé að stunda veiðar á þessum slóðum, er, að
góðar upplýsingar liggi fyrir um veðurútlit og hreyfingu íssins. Íslenzkar veður-
fregnir heyrðust þar vel, en rétt virðist að kanna, hvernig Veðurstofan getur hjálpað

til við að auka öryggi sjófarenda á miðum þessum, og að sjálfsögðu verður Land-
helgisgæzlan að leggja hönd á plóginn, sem víða annars staðar, bæði með auknu ís-
könnunar flugi, aðstoð við skjóta læknishjálp í neyðartilfellum, viðgerðarþjónustu
og fleira.

Er mikil hjálp að því, að við Austur-Grænland geta fiskiskipin staðsett sig mjög
nákvæmlega vegna radíóstaðsetningarkerfis þess, er þar má nota.

Allar fiskveiðiþjóðir, sem senda skip sín á fjarlæg mið, veita þeim margháttaða
þjónustu og fyrirgreiðslu. Verður að teljast eðlilegt, að fiskveiðiþjóð sem Íslend-
ingar standi þar ekki að baki og þessum veiðum verði ekki síður gaumur gefinn i
því efni en síldveiðunum á síðasta sumri.

Nd. 308. Frumvarp til laga [159. mál]
um breyting á lögum nr. 55/1962, um kjarasamninga opinberra starfsmanna.

(Lagt fyrir Alþingi á 89. löggjafarþingi, 1968--69.)

1. gr.
1. mgr. 8. gr. orðist svo:
Uppsagnarfrestur kjarasamnings af hendi beggja aðila skal eigi vera skemmri

en 4 mánuðir.
2. gr.

1. mgr. 22. gr. orðist svo:
Stjórn Bandalags starfsmanna ríkis og bæja tekur af þess hendi ákvörðun um

uppsögn kjarasamnings. Nú kemur fram ósk í stjórn Bandalagsins eða af hálfu fjár-
málaráðherra um, að um þá ákvörðun fari fram allsherjaratkvæðagreiðsla, og skal
slík allsherjaratkvæðagreiðsla þá fara fram meðal starfandi rikisstarfsmanna, er í
hlut eiga, til samþykktar eða synjunar.

3. gr.
Lög þessi öðlast þegar gildi.

Athugasemdir við lagafrumvarp þetta.

Í gildandi lögum um kjarasamninga opinberra starfsmanna eru ákvæði um
minnst 7 mánaða uppsagnarfrest kjarasamnings. Þar sem samningstímabilið rennur
út um áramót þýðir þetta, að samningaviðræður og meðferð Kjaradóms í sambandi
við heildarkjarasamninga opinberra starfsmanna á að fara fram á tímabilinu júní
til ágúst, og hefur reynslan sýnt, að þetta er mjög óheppilegur tími ársins til að
fjalla um þessi mál.

Ef frumvarp þetta verður að lögum, færist starfið að kjarasamningagerðinni
yfir á mánuðina september til nóvember.

Kjarasamningalögunum hefur tvívegis verið breytt til bráðabirgða að þessu
leyti, en frumvarp þetta gerir ráð fyrir að breyta frestunum til frambúðar.

Í 2. gr. frumvarpsins er gert ráð fyrir, að horfið sé frá því sem skyldu, að alls-
herjaratkvæðagreiðsla skuli fara fram um ákvörðun stjórnar Bandalags starfs-
manna ríkis og bæja um, hvort samningum skuli sagt upp, en frumvarpsgreinin
geymir á hinn bóginn ákvæði um slíka skyldu, ef ósk kemur fram um allsherjar-
atkvæðagreiðslu innan stjórnar Bandalags starfsmanna ríkis og bæja eða af hálfu
fjármálaráðherra. Virðist ástæðulaust að lögskylda allsherjaratkvæðagreiðslu í þessu
tilviki, ef ákvörðunin er ágreiningslaus í stjórn samtakanna, og látin hlutlaus af
hálfu viðsemjanda þeirra.

Frumvarp þetta er flutt í samráði við Bandalag starfsmanna ríkis og bæja.

Nd. 309. Frumvarp til laga [160. mál]
um umboðsþóknun og gengismun gjaldeyrisbankanna.

(Lagt fyrir Alþingi á 89. löggjafarþingi, 1968---69.)

1. gr.
Bankar þeir, sem verzla með erlendan gjaldeyri, skulu frá og með 1. janúar 1969

greiða ríkissjóði 60% af heildartekjum sínum vegna mismunar sölugengis og kaup-
gengis gjaldeyris, svo og 60% af þóknun (provision) þeirri, er þeir taka af viðskipta-
mönnum sínum fyrir þjónustu við yfirfærslu fjár til útlanda eða aðrar greiðslur er-
lendis. Þetta gildir jafnt um hvers konar ábyrgðarlaun, innheimtulaun og allar aðrar
greiðslur hverju nafni sem nefnast fyrir þjónustu þá, er hér um ræðir.

Seðlabankinn hefur eftirlit með því, að hlutaðeigandi bankar inni gjald þetta af
hendi, svo sem fyrir er mælt í 1. mgr. þessarar gr.

2. gr.
Lög þessi öðlast þegar gildi, og jafnframt er úr gildi felld 12. gr. laga nr. 4/1960,

um efnahagsmál.

Athugasemdir við lagafrumvarp þetta.
Áður en fjárlög ársins 1969 voru afgreidd frá alþingi varð ljóst, að gera þyrfti

sérstakar ráðstafanir til þess að tryggja haUalausan rekstur ríkisbúskaparins á því
ári. Einn liður í þeim ráðstöfunum var að gera ráð fyrir aukinni hlutdeild ríkis-
sjóðs í tekjum af umboðsþóknun og gengismun gjaldeyrisbankanna. Þessi tekju-
stofn var fyrst á lagður með lögum nr. 86/1956 um útflutningssjóð o. fl., en gildandi
ákvæði eru í lögum nr. 4/1960 um efnahagsmál. Samkvæmt þeim renna 50% tekna
af þessum stofnum til ríkisins og 50% til viðkomandi gjaldeyrisbanka. Árið 1960
námu tekjur til hvors aðila 14 millj. kr., en áætlaðar tekjur árið 1968 eru 35.5 millj.
kr., og nemur aukningin á þessu átta ára tímabili því 153.6%. Ekki eru fyrir hendi
upplýsingar um raunverulegan kostnað gjaldeyrisbankanna við að veita þessa þjón-
ustu, en geta má þess, að með óbreyttri hlutdeildar skiptingu hefðu tekjur bankanna
aukizt um allt að 10 millj. kr. á árinu 1969 vegna gengisbreytingarinnar í nóvember
sl., og er þá byggt á áætlun um umfang gjaldeyrisviðskipta á því ári. Með frumvarpi
þessu er lagt til, að hlutdeild ríkisins verði 60% OQ bankanna 40%, en miðað við
framangreinda áætlun um vöxt gjaldeyrisviðskipta á árinu 1969 í krónum talið
fengju bankarnir í sinn hlut 36.7 millj. kr., sem er 1.2 millj. kr. aukning frá árinu
áður, eða 3.4%. Þar sem ekki var gert ráð fyrir sérstökum kauphækkunum í sam-
bandi við gengisbreytinguna og álagning þannig ákveðin, að gengisbreytingin bætti
ekki hagsmuni verzlunarinnar, er eðlilegt, að hliðstæð regla gildi um gjaldeyrisvið-
skipti bankanna. Áðurnefnd 3.4% hækkun á tekjum bankanna af gjaldeyrisvið-
skiptum ætti að nægja til þess að standa undir þeim kostnaðarliðum, sem þegar hafa
hækkað, svo sem síma, OQ skeytakostnaði.

Nd. 310. Frumvarp til laga [161. mál]
um breyting á lögum nr. 68 ll. maí 1966, um iðnfræðslu.

Flm.: Axel Jónsson.

1. gr.
7. og 8. tölul. 12. gr. laganna breytist og verði svo hljóðandi:

7. Reykjanesumdæmi: Gullbringusýsla, Hafnarfjarðarkaupstaður og Keflavíkur-
kaupstaður.

8. Reykjavíkurumdæmi : Reykjavíkurborg, Kjósarsýsla og Kópavogskaupstaður.

2. gr.
Lög þessi öðlast þegar gildi.

Greinargerð.

Í gildandi lögum um iðnfræðslu er svo kveðið á, að Reykjavikurborg sé skóla-
umdæmi. Á sama hátt eru í lögunum ákvæði varðandi Reykjaneskjördæmi.

Varðandi þá breytingu, sem hér er lagt til að gerð verði á ákvæðum iðnfræðslu-
laga um tiltekin skóla umdæmi iðnskóla, vill flm. taka fram, að hann álítur, að eðli-
legast sé, að ákveðið verði í lögum, að næstu nágrannasveitarfélög við Reykjavík
tilheyri Reykjavíkurumdæmi.

Nokkur atriði verða hér nefnd til rökstuðnings þessari skoðun, en fleira kemur
og til í því sambandi, sem rennir stoðum undir það, að rétt sé einmitt nú að gera
umrædda lagabreytingu.

Varðandi iðnnema af Seltjarnarnesi og úr Mosfellssveit vill flm. taka fram m. a.
þetta: Þeir hafa til þessa að langmestu leyti sótt sitt iðnnám til Reykjavíkur og
vinna þar langflestir. Það er þeim og miklu hægar a að sækja iðnnám til Reykja-
víkur en t. d. til Hafnarfjarðar.

Það verður að teljast óeðlilegt, að þeir þurfi svo gott sem að fara fram hjá iðn-
skóla í Reykjavík til þess að sækja skóla, sem fjær liggur þeirra heimabyggðum.

Kópavogskaupstaður er á sama atvinnusvæði og Reykjavík. Langflestir iðn-
nemar úr Kópavogi sækja þvi iðnnám i iðnskólann i Reykjavik, og verður að telja,
að sú skipan verði að öllu óbreyttu enn um langa hríð.

Vera má, að iðnnemum úr fyrrtöldum byggðarlögum verði ekki bannað aði
sækja iðnnám til Reykjavíkur hér eftir þrátt fyrir gildandi lagaákvæði um skólaum-
dæmi Reykjavíkur. Hafa ber þó í huga varðandi framtíðarskipan þessara mála, að
byggja þarf nýtt iðnskólahús í Hafnarfirði, og eðlilegt er, að stærð þess ákvarðist af
gildandi lagaákvæðum um stærð skólaumdæmisins. Áður umgetin sveitarfélög verða
því að óbreyttum lögum að standa straum af byggingarkostnaði þess, þó að iðn-
nemar úr byggðarlögunum sæki að mestu leyti iðnnám til Reykjavíkur eftir sem
áður.

Með tilvísun til allra aðstæðna og þá ekki sízt með skírskotun til atvinnu skipt-
ingarinnar á umræddu svæði er eðlilegast, að ráð sé fyrir því gert, að iðnnemar úr
tilgreindum nágrannasveitarfélögum Reykjavikur sæki að mestu leyti sitt iðnnám
þangað. Þar sem fyrir liggur, að byggja þarf nú þegar nýtt iðnskólahús í Hafnar-
firði, er nauðsynlegt að gera umrædda lagabreytingu nú, svo að hægt verði að haga
uppbyggingu skólans eftir því.

Sveitarstjórnir þeirra nágrannasveitarfélaga, sem hlut eiga hér að máli, leggja
ríka áherzlu á, að fyrrgreind lagabreyting nái fram að ganga.

Nd. 311. Tillaga til þingsályktunar [162. mál]
um lánskjör atvinnuveganna.

Flm.: Þórarinn Þórarinsson.

Neðri deild Alþingis ályktar að fela ríkisstjórninni að afla upplýsinga um láns-
kjör atvinnuveganna hjá þeim þjóðum, sem Íslendingar keppa við á erlendum
mörkuðum og á heimamarkaði. Upplýsingar þessar skulu bæði ná til stofnlána og
rekstrarlána og greina frá lánsmöguleíkum, afborgunarskilmálum, vöxtum og öðru
því, sem máli skiptir. Að fengnum þessum upplýsingum skal gerður samanburður
á lánskjörum þessara atvinnuvega og islenzkra atvinnuvega og sá samanburður
birtur opinberlega.

Greinargerð.
Það er undirstaða að öruggri afkomu þjóðarinnar, að atvinnuvegir hennar séu

samkeppnisfærir við atvinnuvegi annarra þjóða. Hið opinbera verður að gera allt,
sem það megnar, til þess að svo megi verða. Í þeim efnum er það ekki sízt þýðingar-
mikið að atvinnuvegirnir búi við ekki lakari lánskjör en tíðkast annars staðar, þar
sem lánsfé verður nú stöðugt stærri þáttur í rekstri atvinnuveganna sökum vaxandi
vélvæðingar og hraörar framþróunar. Þess vegna er hér lagt til, að aflað verði sem
ýtarlegastra upplýsinga um lánskjör atvinnuvega þeirra þjóða, sem við keppum
helzt við, og síðan verði gerður samanburður á þeim og lánskjörum islenzkra at-
vinnuvega. Slíkur samanburður mun leiða í ljós, hvernig sú stefna í peningamálum,
sem nú er fylgt, tryggir samkeppnisstöðu atvinnuveganna og hvaða breytinga kunni
að vera helzt þörf í þeim efnum.

Nd. 312. Frumvarp til laga [97. mál]
um brunavarnir og brunamál.

(Eftir 3. umr. (Ed., 3. marz.)

Samhljóða þskj. 121 með þessum breytingum:

2. gr. hljóðar svo:
Brunamálastofnun ríkisins fer með daglegan rekstur brunamála.
Ráðherra skipar fimm manna stjórn brunamálastofnunarinnar til fjögurra ára

í senn. Hann skipar án tilnefningar formann hennar, einn mann eftir tilnefningu
Sambands íslenzkra sveitarfélaga, einn eftir tilnefningu Reykjavíkurborgar og tvo
menn eftir tilnefningu Sambands íslenzkra tryggingarfélaga. Stjórnin skal hafa eftir-
lit með rekstri og starfsemi brunamálastofnunarinnar. Ráðherra ákveður þóknun
stjórnarmanna.

Ráðherra skipar, að fengnum tillögum stjórnar brunamálastofnunarinnar,
brunamálastjóra til að veita brunamálastofnuninni forstöðu, og skal hann vera
maður með sérþekkingu á brunamálum, er sé annaðhvort verkfræðingur eða tækni-
fræðingur. Brunamálastjóri er jafnframt ráðunautur ríkisstjórnarinnar um allt, sem
að brunamálum lýtur.

Brunamálastjóri ræður starfsmenn brunamálastofnunarinnar í samráði við ráðu-
neytið, og taka þeir laun samkvæmt kjarasamningum opinberra starfsmanna.

ll. gr. hljóðar svo:
Slökkviliðsmenn og aðrir, sem vinna að brunavörnum eftir kvaðningu slökkvi-

liðsstjóra eða lögreglustjóra, skulu slysatryggðir við æfingar og önnur störf í þágu
Alþt. 1967. A. (88. löggjafarþing). 148

brunavarna, samkvæmt ákvæðum í e-lið 31. gr. laga um almannatryggingar, nr.
40/1963. Þeir, sem verða fyrir beinu tjóni við störf í þágu brunavarna, eiga rétt á
að fá tjónið bætt úr sveitarsjóði, enda verði tjónið ekki bætt af vátryggingarfélagi.
Náist ekki samkomulag, skal tjónið metið af dómkvöddum mönnum.

19. gr. hljóðar svo:
Í hverju sveitarfélagi skal sveitarstjórn, að fengnum tillögum brunamálanefndar,

skipa mann eða menn til að annast sótun og eftirlit með eldfærum.
Um framkvæmd starfsins og gjald fyrir það skal ákveðið í reglugerð.
Félagsmálaráðuneytið skal, að fengnum tillögum brunamálastjóra, veita mönn-

um réttindi til að setja upp kynditæki og gera við þau.
Einungis þau kynditæki má selja og! setja upp, sem viðurkennd hafa verið af

brunamálastofnuninni.

24. gr. hljóðar svo:
í reglugerð skal kveða á um meðferð, flutning og varðveizlu sprengiefnis.

Einnig skal ráðherra setja reglugerð um meðferð og sölu skotelda.
Hver sá, sem flytur inn púður eða sprengiefni, skal hafa til þess leyfi lögreglu-

stjóra. Ef sprengiefni þykir sérstaklega hættulegt í meðförum, má banna innflutn-
ing þess.

Nd. 313. Breytingartillögur [120. mál]
við frv. till. um breyt. á áfengislögum, nr. 58 24. apríl 1954.

Frá Sigurvin Einarssyni, Lúðvík Jósepssyni og Þórarni Þórarinssyni.

1. Við 1. gr.
a. A eftir a-lið komi nýr stafliður, svo hljóðandi:

Framan við 7. mgr. bætist:
Hvert veitingahús, er vínveitingaleyfi hefur, skal halda uppi fullkominni

þjónustu án vínveitinga a. m. k. eitt laugardagskvöld af hverjum fjórum,
eftir kl. 8 síðdegis, samkvæmt reglum, er ráðherra setur að fengnum tillögum
áfengisvarnaráðs.

b. Í stað "kr. 10000.00" í b-lið komi: kr. 16000.00.
2. Við 3. gr.

a. Í stað orðanna "á annan fullnægjandi hátt" í 3. mgr. komi: ökuskírteini.
b. A eftir 3. mgr. komi ný mgr., svo hljóðandi:

Verði ungmenni, innan 20 ára aldurs, uppvíst að ölvun, skulu viðkom-
andi lögregluyfirvöld þegar í stað rannsaka, hver selt eða veitt hafi því
áfengið, og skulu hinir seku sæta refsingu samkvæmt 45. gr. þessara laga.

3. Við 5. gr. Í stað orðanna "á annan fullnægjandi hátt" komi: ökuskírteini.
4. Við 6. gr. Í stað orðanna "á annan fullnægjandi hátt" i 2. mgr. komi: öku-

skírteini.
5. Á eftir 6. gr. komi ný grein, svo hljóðandi, og breytist greinatala samkv. því:

Á eftir 1. mgr. 24. gr. laganna komi ný mgr., svo hljóðandi:
Nú ekur ölvaður maður bifreið, og skal hann þá sviptur ökuleyfi, eða rétti

til að öðlast það, í eitt ár minnst. Hafi hann valdið slysi í akstri undir áhrifum
áfengis á manni eða mönnum, skal hann sviptur ökuleyfi. eða rétti til að öðlast
það, í þrjú ár minnst, auk þess varðar brotið fangelsi allt að þremur árum.

6. Á eftir 7. gr. (verður 8. gr.) komi fjórar nýjar greinar, svo hljóðandi, og breytist
greinatala samkv. því:

a. (9. gr.).
1. Í stað orðanna "Fyrsta sinni kr. 4000--20000. Öðru sinni kr. 8000-40000.

Þriðja sinn kr. 16000-80000" í 1. tölulið 33. gr. laganna komi: Fyrsta brot
kr. 16000-80000. Ítrekað brot kr. 60000-300000.

2. 3. og 4. mgr. 1. tölul. 33. gr. falli niður.
3. Í stað orðanna ,,400-12000 krónum" í 2. tölul. 33. gr. komi: 1500-45000

krónum.
b. (10. gr.).

1. Í stað orðanna ,,2000-20000" í 1. mgr. 34. gr. laganna komi: 8000-80000.
2. Síðari málsl. 1. mgr. 34. gr. (Skip er að veði o, s. frv.) falli niður.

e. (11. gr.). Í stað orðanna ,,2000-2000'0" í 36. gr. laganna komi: 800{}---80000.
d. (12. gr.). Í stað orðanna ,,8000-8000" í 1. mgr. 37. gr. laganna komi: 3oo{}---

30000, og í stað orðanna ,,1600-20000" komi: 600{}---80000.
7. Við 8. gr. (verður 13. gr.). Í stað orðanna ,,1500-15000" komi: 3000-30000,

og í stað orðanna ,,3000-30000" komi: 6000-80000.
8. Við 9. gr. (verður 14. gr.). Í stað orðanna ,,500-5000" komi: 1000-16000.
9. Við 10. gr. (verður 15. gr.).

a. Í stað orðanna ,,500-2000" í 1. mgr. komi: 1000-10000.
b. 2. mgr. orðist svo:

Sala, veitingar eða hvers konar afhending áfengis til ungmenna yngri en
20 ára varðar sektum, í fyrsta sinn kr. 5000-50000. Ítrekað brot skal, auk
sekta, varða fangelsi allt að 30 dögum.

10. Við 11. gr. (verður 16. gr.). Í stað orðanna ,,500~·8000" í 1. mgr. komi: 1000-
30000, og í stað orðanna ,,1000-16000" í sömu mgr. komi: 1600-60000.

11. Við 12. gr. (verður 17. gr.).
a. Í stað orðanna ,,500-5000" í 1. mgr. komi: 1000--16000, og í stað orðanna

,,500~4000" í sömu mgr. komi: 1000-8000.
b. Í stað orðanna ,,500-10000" í 2. mgr. komi: 1000-30000.

12. Við 13. gr.(verður 18. gr.). í stað orðanna ,,500-5000" í 1. mgr. komi: 1000-8000.
13. Við 14. gr. (verður 19. gr.). Greinin orðist svo:

45. gr. laganna orðist svo:
a. Brot gegn 22. og 23. gr. varða sektum: Fyrsta sinn 1500-8000. Öðru sinni

3000-16000 kr.
b. Brot gegn 24. gr. varða sektum: Fyrsta sinn 3000-16000 kr. Öðru sinni

5000-25000 kr.
e. Auk sekta kemur stöðu- og réttindamissir, eins og segir í 22.-24. gr. Ítrekuð

brot skulu varða fangelsi.
14. Við 15. gr. (verður 20. gr.). Í stað orðanna ,,500-20000" komi: 1000-60000.

Ed. 314. Nefndarálit [134. mál]
um frv. til laga um leiklistarskóla ríkisins.

Frá minni hl. menntamálanefndar.

Nefndin hefur rætt frv. og ekki orðið sammála um afgreiðslu þess.
Frumvarp þetta kveður á um það, að íslenzka ríkið skuli stofna og reka leik-

listar skóla , sem fullnægi nútímakröfum um menntun leikara og annarra leikhús-
starfsmanna. 1 skólastjórn eigi sæti fimm menn tilnefndir af þessum aðilum:
menntamálaráðherra, Þjóðleikhúsráði, Leikfélagi Reykjavíkur, Félagi íslenzkra
leikara og starfandi leikfélögum utan Reykjavíkur. Menntamálaráðherra ber að
ráða, að tillögu skólastjórnar. til fjögurra ára í senn sérmenntaðan mann til að
veita skólanum forstöðu.

Minni hl. menntamálanefndar telur mikla þörf á nýrri löggjöf um þetta efni
og leggur til, að frv. verði samþykkt.

Ólafur Jóhannesson, 3. þm. Norðurl. V., var fjarstaddur, þegar málið var af-
greitt i nefndinni.

Alþingi, 3. marz 1969.

Páll Þorsteinsson,
frsm.

Gils Guðmundsson.

Nd. 315. Nefndarálit [135.mál]
um frv. til laga um hækkun á bótum almannatrygginga.

Frá heilbrigðis- og félagsmálanefnd.

Nefndin hefur athugað frumvarpið og mælir með samþykkt þess. Jónas Árna-
son var fjarverandi, þegar málið var tekið fyrir.

Alþingi, 3. marz 1969.

GuðI. Gíslason,
form.

Hannibal Valdimarsson.

Bragi Sigurjónsson, Jón Skaftason.
funda skr ., frsm.
Matthías Bjarnason. Friðjón Þórðarson.

sþ. 316. Fyrirspurnir. [163.mál]
I. Til ríkisstjórnarinnar um skuldir Íslendinga við aðrar þjóðir.

Frá Skúla Guðmundssyni.

a. Hvað námu skuldir þjóðarinnar við önnur lönd mikilli fjárhæð um siðustu
áramót, reiknaðar í íslenzkum krónum með núverandi gengi:
1. Föst lán.
2. Lausar skuldir?

b. Hvað er talið, að afborganir og vaxtagreiðslur af föstum erlendum lánum
nemi miklu í íslenzkum peningum árið 1969?

II. Til landbúnaðarráðherra um stækkun áburðarverksmiðjunnar.

Frá Jónasi Jónssyni.

1. Hefur ríkisstjórnin formlega samþykkt áætlanir Áburðarverksmiðjunnar um
fyrirhugaða stækkun?

2. Hvaða áburðartegundir er fyrirhugað að framleiða í áburðarverksmiðjunni
eftir stækkunina ?

3. Hefur verið gerð nákvæm rekstraráætlun fyrir hina nýju verksmiðju? Og
hver verður þá framleiðslukostnaður á hverri köfnunarefniseiningu í hverri
áburðartegund, miðað við núgildandi verðlag? Og hvernig er hann borinn
saman við verðlag á samsvarandi áburði erlendis?

4. Með hvaða verði á raforku til verksmiðjunnar er reiknað?

Nd. 317. Frumvarp til laga [164. mál]
um heimild fyrir ríkisstjórnina til að selja eyðijörðina Úlfarsfell Helgafellssveit.

Flm.: Friðjón Þórðarson.

1. gr.
Ríkisstjórninni er heimilt að selja Hauki Sigurðssyni, bónda á Arnarstöðum.

Helgafellssveit, eyðijörðina Úlfarsfell í sama hreppi. Náist ekki samkom,ulag um
kaupverð, skal það ákveðið að mati dómkvaddra manna.

2. gr.
Lög þessi öðlast þegar gildi.

Greinargerð.
Frumvarp þetta er flutt að beiðni Hauks Sigurðssonar, hreppstjóra, Arnar-

stöðum, Helgafellssveit, Snæfellsnesi.
Jörðin Úlfarsfell í Helgafellssveit hefur verið í auðn á þriðja tug ára. Hún er

alveg húsalaus, landlítil og erfiðlega í sveit sett. Verður því að telja harla ólíklegt,
að hún byggist aftur. Haukur Sigurðsson og synir hans hafa nytjað þetta eyðibýli
í 14 ár. Hreppsnefnd Helgafellssveitar mælir einróma með því, að heimild verði
veitt til sölu jarðarinnar. Fylgir hér með bréf um þetta efni, dags. 7. febr. 1969,
undirritað af öllum hreppsnefndarmönnum í Helgafellssveit.

Fylgiskjal.
Arnarstöðum, 7. febrúar 1969.

Haukur Sigurðsson bóndi á Arnarstöðum hefur óskað eftir meðmælum hrepps-
nefndar Helgafellssveitar um kaup á þjóðjörðinni Úlfarsfelli hér í sveit, sem hann
og synir hans hafa haft til leiguliðaafnota síðastI. 14 ár.

Hreppsnefndin viðurkennir, að þeir hafa stærra bú en jörð þeirra ber, og hafa
þeir notað slægjur og sumarbeit á Úlfarsfelli þau ár, sem þeir hafa haft hana á
leigu, og hafa fulla þörf fyrir not hennar. Samþykkir hreppsnefndin því að mæla
með því, að þeir fái hana keypta.

Síðasti ábúandi jarðarinnar hafði einnig til afnota eyðijörðina Örlygsstaði, en
sú jörð hefur nú verið seld og lögð undir aðra jörð. Úlfarsfell hefur verið í eyði
yfir 20 ár, jörðin er það landlítil og alveg húsalaus, að við teljum öruggt, að hún
byggist ekki aftur sem sérstakt býli.

Virðingarfyllst,

Haukur Sigurðsson. Hallvarður Kristjánsson. Bergsteinn Þorsteinsson.
Illugi Hallsson. Hinrik Jóhannsson.

Nd. 318. Nefndarálit [32. mál]
um frv. til I. um breyt. á lögum nr. 51 10. júní 1964, um tekjustofna sveitarfélaga.

Frá minni hl. heilbrigðis- og félagsmálanefndar.

Nefndin hefur athugað frv. og rætt það, en ekki orðið sammála um afgreiðslu
þess. Leggur meiri hlutinn til, að frumvarpið verði afgreitt með rökstuddri dagskrá
og frávísun.

Undirritaður minni hl. leggur til, að frv. verði samþykkt óbreytt.

Alþingi, 3. marz 1969.

J ón Skaftason.

Nd. 319. Lög [135. mál]
um hækkun á bótum almannatrygginga.

(Afgreidd frá Nd. 4. marz.)
Samhljóða þskj. 248.

Ed. 320. Lög f50. mál]
um heimild fyrir ríkisstjórnina til að selja Hálshreppi í Suður-Þingeyjarsýslu til-
tekna landspildu úr prestssetursjörðinni Hálsi í Hálshreppi.

(Afgreidd frá Ed. 4. marz.)
Samhljóða þskj. 244.

Nd. 321. Frumvarp til laga [10. mál]
um Handritastofnun Islands.

Eftir 2. umr. í Nd., 4. marz.)

1. gr.
Tilgangur Handritastofnunar íslands er að vinna að aukinni þekkingu á máli,

bókmenntum og sögu íslenzku þjóðarinnar fyrr og síðar. Þetta geri stofnunin með
öflun og varðveizlu gagna um þessi efni, rannsóknum á heimildum um þau, útgáfu
handrita og fræðirita og með hverju öðru, sem stutt getur að þessu markmiði.

2. gr.
Stjórn stofnunarinnar sé falin nefnd manna, sem í séu þrír prófessorar við Há-

skóla Íslands, kosnir af háskólaráði til fjögurra ára í senn, landsbókavörður, þjóð-
skjalavörður, þjóðminjavörður og forstöðumaður stofnunarinnar. Menntamálaráðu-
neytið skipar einhvern þeirra formann stjórnarnefndarinnar. Nefndarstörfin séu
ólaunuð.

3. gr.
Heimilt er að skipta stofnuninni í deildir eftir fræðigreinum. Kjarni stofnun-

arinnar sé sú deild, sem annast útgáfu handrita eða rita eftir handritum, svo og
rannsóknir á þeim. Stofnunin hefur tekið við starfi handritaútgáfunefndar há-
skólans.

4. gr.
Rekstur stofnunarinnar annist sérstakur forstöðumaður. Sé hann jafnframt pró-

fessor í heimspekideild með takmarkaðri kennsluskyldu, og leiðbeini hann þeim
nemendum, er taka hjá honum ritgerðarefni til lokaprófs. Um skipun hans í starfið
fer eftir sömu reglum og um aðra prófessora.

Til aðstoðar honum séu sérfræðingar, sem hafi fullt og fast starf við stofnun-
ina, eftir því sem fé er veitt í fjárlögum. Þeir skulu settir eða skipaðir af ráðu-
neytinu.

Auk þess starfi við stofnunina styrkþegar, sem ráðnir séu til náms og starfa
um skamman tíma í senn. Heimilt er og a~ ráða nauðsynlegt starfslið til vélritunar,
ljósmyndunar og skrifstofustarfa.

Starfsmenn stofnunarinnar láti í té kennslu við háskólann í lestri handrita,
fornskriftarfræði, útgáfutækni og öðrum þeim greinum, sem þeir eru sérfróðir um.

5. gr.
Menntamálaráðuneytið getur sett í reglugerð nánari ákvæði um starfsemi stofn-

unarinnar, ef þurfa þykir, þ. á m. um skipting hennar í deildir.

6. gr.
Lög þessi öðlast þegar gildi, og falla jafnframt úr gildi lög nr. 36/1962, um

Handritastofnun íslands.

Ed. 322. Frumvarp til laga [165. mál]
um breyting á lögum um ráðstafanir í sjávarútvegi vegna breytingar gengis is-
lenzkrar krónu frá 31. desember 1968.

(Lagt fyrir Alþingi á 89. löggjafarþingi, 1968-69.)

1. gr.
Á eftir 18. gr. laga um ráðstafanir i sjávarútvegi vegna breytingar gengi" is-

lenzkrar krónu frá 31. desember 1n68 komi ný grein, er verði 19. gr., svo hljóðandi:
Lög þessi öðlast þegar gildi.

2. gr.
Lög þessi öðlast þegar gildi.

Athugasemdir við lagafrumvarp þetta.

Um frumvarp þetta, sem lagt er fyrir Alþingi samkvæmt 28. gr. stjórnarskrár-
innar, vísast til fylgiskjals hér á eftir.

Fylgiskjal.
BRÁÐABIRGÐAL-ÖG

um breyting á lögum um ráðstafanir Í sjávarútvegi vegna breytingar
gengis íslenzkrar krónu frá 31. desember 1968.

FORSETI íSLANDS

gjörir kunnugt: Sjávarútvegsmálaráðherra hefur tjáð mér, að í lög um ráðstafanir
í sjávarútvegi vegna breytingar gengis íslenzkrar krónu frá 31. desember
1968 skorti ákvæði um gildistöku laganna.

Til að forða vandkvæðum beri brýna nauðsyn til að lögin öðlist þegar
gildi.

Fyrir því eru hér með sett bráðabirgðalög, samkvæmt 28. gr. stjórnar-
skrárinnar, á þessa leið:

1. gr.
Á eftir 18. gr. laga um ráðstafanir í sjávarútvegi vegna breytingar gengis

íslenzkrar krónu frá 31. desember 1968 komi ný grein, er verði 19. gr., svo hljóðandi:
Lög þessi öðlast þegar gildi.

2. gr.
Lög þessi öðlast þegar gildi.

Gjört að Bessastöðum, 4. janúar 1969.

Kristján Eldjárn.
(L. S.)

Eggert G. Þorsteinsson.

sþ. 323. Tillaga til rökstuddrar dagskrár
Frá Magnúsi Kjartanssyni.

í málinu: Till. til þál. um afstöðu Íslands til Atlantshafsbandalagsins.

[75. mál]

Í trausti þess, að ríkisstjórn og utanríkismálanefnd láti semja rökstuddar grein-
argerðir um Atlantshafsbandalagið og afstöðu Íslendinga til þess með hliðsjón af
þróun alþjóðamála, að þau gögn verði lögð fyrir Alþingi og rædd, en ákvarðanir
síðan teknar um aðild Íslands að bandalaginu. tekur þingið fyrir næsta mál á
dagskrá.

Nd. 324. Frumvarp til laga [166. mál]
um menntaskóla.

(Lagt fyrir Alþingi á 89. löggjafarþingi, 1968-69.)

I. KAFLI
Skólarnir, markmið þeirra og skipulag.

1. gr.
Menntaskólar skulu vera svo margir sem þörf er á að dómi menntamálaráð-

herra. Kostnaður við stofnun og rekstur menntaskóla greiðist úr ríkissjóði, eftir því
sem fé er veitt til í fjárlögum.

Heimilt skal sveitarfélögum og einstaklingum, að fengnu leyfi menntamálaráðu-
neytisins og samkvæmt reglum, er það setur hverju sinni, að stofna og starfrækja
menntaskóla á eigin kostnað.

2. gr.
Það er markmið menntaskóla að efla þroska nemenda sinna, veita þeim almenna

menntun að loknu miðskólanámi og búa þá undir háskólanám og þátttöku í lífi og
starfi þjóðfélagsins.

3. gr.
Menntaskólar eru fjöj:lurra ára skólar. t skipulagi skólanna skal að því stefnt,

að nemendur eigi völ á námsefni og kennslu í samræmi við þarfir sínar og óskir,
ekki sízt með tilliti til framhaldsnáms í háskóla.

4. gr.
Skólarnir eru jafnt fyrir pilta og stúlkur.

5. gr.
Setja má á stofn í tilraunaskyni menntaskóla, er séu óháðir tilteknum ákvæð-

um þessara laga, enda fullnægi þeir þeim skilyrðum, sem lögin setja um stúdents-
próf og rétt til inngöngu i háskóla.

II. KAFLI
Um inntöku nemenda í skólann.

6. gr.
Inntaka nemenda skólann er í höndum skólastjórnar.

7. gr.
1 hinu samfellda skólakerfi taka menntaskólar við af bóknámsdeildum mið-

skóla, og veitir próf úr þeim deildum rétt til inngöngu í 1. bekk menntaskóla með

þeim skilyrðum, er sett eru í reglugerð. Heimilt skal að taka í 1. bekk nemendur af
öðrum skólastigum, enda sé undirbúningur þeirra fullnægjandi að dómi skóla-
stjórnar, og skulu nánari fyrirmæli um þetta sett í reglugerð.

8. gr.
Til þess að verða tekinn í aðra bekki menntaskóla þarf nemandi að fullnægja

inntökuskilyrðum 1. bekkjar (sbr. 7. gr.) og námskröfum allra bekkja fyrir neðan
þann, er sótt er um inngöngu í. Enn fremur skal hann standast öll lokapróf í lægri
bekkjum (sbr. 10. gr.).

III. KAFLI
Um námsefnið.

9. gr.
a) Námsefni skólanna skal metið í einingum, og skal hver emmg jafngilda

einni meðalkennslustund á viku í eitt skólaár. Meðalkennslustund er 45 mínútna
kennslustund af því tagi, er tíðkazt hefur í skólunum. Heildarnámsefni skólanna
skal vera sem næst 144 einingar.

b) Námsefni skólanna skal vera þríþætt: kjarni, kjörsvið og frjálsar valgreinar.
Kjarninn er það námsefni, sem sameiginlegt er öllum nemendum skólans, hvaða

námsbraut, sem þeir velja sér innan skólans. Þetta námsefni má nema allt að 100
einingum.

Kjörsviðin eru grundvöllur deildaskiptingar innan skólans. Þau eru flokkar
samstæðra greina, og skal hver nemandi velja einn slíkan flokk í heild. Þetta náms-
efni skal nema 24 einingum hið fæsta.

Frjálsar valgreinar eru allt það námsefni hvers nemanda, sem eigi telst til kjarna
eða til kjörsviðs nemandans. Nemendum skal eftir föngum gefinn kostur á að nýta
sér valfrelsið jafnt til að efla kunnáttu sína í skyldugreinum sínum sem til að auka
almenna menntun sína með því að leggja stund á nýjar greinar. Þetta námsefni skal
nema 14 einingum hið fæsta.

Hlutverk kjarnans er að leggja breiðan almennan grundvöll að náminu, hlut-
verk kjörsviðs að tryggja nokkra dýpt á ákveðnu sviði. Kjarni og kjörsvið skulu til
samans tryggja þá kunnáttu og þann þroska, er geri nemendur hæfa til að takast á
hendur nám í háskóla.

Í námsskrá og reglugerð skal nánar ákveðið um efnisinnihald kjarna, kjör-
sviða og frjálsra valgreina.

Um val námsgreina skulu nemendur jafnan hafa samráð við skólastjóra og kenn-
ara eða þá starfsmenn skólanna, er til slíks eru settir. Setja má í reglugerð nánari
ákvæði um valið.

IV. KAFLI
Um námsáfanga og próf.

10. gr.
Skipulagsgrundvöllur kennslunnar er skólaárið, en heimilt er að skipta því í

námsáfanga (annir) eftir því, sem henta þykir. Í lok hvers námsáfanga skal úr-
skurða um hæfni nemenda til að hefja nám á næsta áfanga. Í þeim tilgangi má eftir
þörfum halda yfirlitspróf í námsefni áfangans eða skólaársins.

Lokapróf skal halda í hverri grein, er kennslu í henni lýkur til fulls.
Nánari ákvæði um lokapróf, mat á hæfni og einkunnir skal setja í reglugerð.

11. gr.
Nemandi hefur lokið stúdentsprófi, þegar hann hefur staðizt öll lokapróf á kjör-

sviði sínu og lokið prófi í kjarna og öllum öðrum greinum samkvæmt þeim fyrir-
Alþt. 1968.A. (89. löggjafarþing). 149

mælum, er sett eru í reglugerð. Stúdentspróf veitir rétt til inngöngu í háskóla, með
þeim takmörkunum, sem settar eru í lögum hans og reglugerðum.

Setja má í reglugerð ákvæði um námsefni og prófkröfur, er heimili, að mennta-
skólanámi ljúki með öðru fullnaðarprófi en stúdentsprófi.

12. gr.
Umsjón með lokaprófum skal falin prófdómendum, er yfirstjórn skólanna

skipar eftir tillögum skólastjóra að fenginni umsögn háskólaráðs. Um verksvið próf-
dómenda skal nánar kveðið á í reglugerð.

V. KAFLI
Um starfslið skólanna.

13. gr.
Menntaskólar skulu svo vel búnir starfsliði, að þeir geti rækt þær skyldur,

er lög mæla fyrir um. því skal við hvern menntaskóla skipað í eftirtalin störf m. a.:

A. Umsjónar- og ráðgjafastörf.
1. Yfirkennari (konrektor), er skal vera skólastjóra til aðstoðar í daglegu starfi

og staðgengill hans.
2. Bókavörður, er hefur umsjón með bókakosti skólans og lestrarsölum hans.
3. Deildarkennarar, er hafa umsjón með kennslu, námsefni og tækjum í ein-

stökum námsgreinum eða greinaflokkum.
4. Námsráðunautar, er liðsinni nemendum í námsvali og námsvanda, svo og

um einkamál í námi og lífi.
5. Félagsráðunautar, er skulu vera nemendum til ráðuneytis um félagsstörf og

hafa með höndum umsjón með framkvæmd þeirra.
Þeir starfsmenn, er taldir eru í þessum lið, mega allir vera úr hópi kennara, og

má fela sama starfsmanni fleiri en eitt þessara starfa, ef henta þykir.

B. Störf á skrifstofu.
I. Fulltrúi, er sé skólastjóra og yfirkennara til aðstoðar við dagleg störf. Hann

stjórnar þebu störfum, sem unnin eru á skr-ifstofu skólans og annast þau eftir því,
sem við verður komið. Honum skal fengin aðstoð eftir þörfum.

2. Gjaldkeri, er annast reikningshald skólans og bókhald.

C. Önnur störf.
1. Húsvörður, er hefur umsjón með húsum skólans og húsmunum, dyravörzlu,

ræstingu, ljósi og hita. Hann annast einnig eftirlit með lóð skólans.
2. Tækjavörður. er aðstoðar við verklega kennslu og hefur umsjón með kennslu-

tækjum, nýtingu þeirra og vörzlu. Hann annast viðhald og viðgerðir á tækjakosti
skólan •.,.

í heimavistarskólum skulu auk þess vera:
3. Húsbóndi og húsfreyja, er hafa með höndum umsjón og stjórn í heimavist-

um pilta og stúlkna.
Fela má sama starfsmanni fleiri en eitt þeirra starfa, er talin eru í lið B og lið C.
Nánari ákvæði um starfssvið. ráðningartíma, réttindi og skyldur starfsmanna

skólanna skal setja í reglugerð.
14. gr.

Fastir starfsmenn menntaskóla eru embættismenn ríkisins. Skólastjóri skal
skipaður af forseta íslands. Fastir kennarar og aðrir fastir starfsmenn skólanna
skulu skipaðir af ráðherra, og skal áður leita umsagnar skólastjóra.

15



Tölu fastra kennara skal miða við það, að eigi komi fleiri en 20 nemendur á
hvern þeirra.

Skólastjórar skulu ráða stundakennara og annað starfsfólk skólanna með sam-
þykki ráðuneytis.

15. gr.
Þeir einir geta orðið fastir kennarar skólanna, er lokið hafa við háskóla eða

aðra jafngilda stofnun prófi Í aðalkennslugreinum sínum, er um þekkingarkröfur
og námstíma sé sambærilegt við cand. mag.-próf frá Háskóla Íslands. Þeir skulu
hafa numið uppeldis- og kennslufræði.

Þessi ákvæði ná eigi til þeirra, sem nú eru fastir kennarar skólanna.
Undanþágu frá þessu ákvæði má veita, er sérstaklega stendur á, enda sé þess

vandlega gætt, að hver skóli hafi jafnan á að skipa nægilegum fjölda fullmenntaðra
kennara Í hverri grein til að stjórna kennslu Í greininni.

16. gr.
Skylt er kennara að kenna allt að 27 kennslustundum á viku, en fækka má

kennslustundum hans niður í 22, er hann verður 55 ára, og 17, er hann verður 60 ára.
Kennari skal starfa með nemendum sínum utan kennslustunda í samráði við

skólastjóra og vinna önnur störf í þágu skólans, eftir því sem aðstæður leyfa og
ákveðið er í reglugerð og erindisbréfi. Má þá fækka kennslustundum kennara með
hliðsjón af slíkum aukastörfum. Yfirstjórn skólanna ákveður kennsluskyldu skóla-
stjóra.

17. gr.
Nú hefur kennari gegnt embætti í 10 ár og elskað að hverfa frá störfum í eitt

ár til að efla þekkingu sína og kennarahæfni, og skal hann þá senda yfirstjórn skól-
anna beiðni um orlof ásamt greinargerð um, hvernig hann hyggst að verja orlofs-
árinu. Ef yfirstjórn skólanna telur þá greinargerð fullnægjandi, getur hún veitt
kennaranum ársorlof með fullum launum. Engum kennara skal þó veita slíkt orlof
nema einu sinni. Beiðni um orlof skal senda með árs fyrirvara. Yfirstjórn skólanna
veitir kennurum, er þess óska, leiðbeiningar um, hvernig orlofsári skuli varið, en
allir verða þeir að gefa henni fullnægjandi skýrslu um störf sín að orlofsári loknu,
að viðlögðum launamissi fyrir það ár.

Yfirstjórn skólanna setur nánari reglur um framkvæmd orlofs kennara. Skal þess
gætt, að það trufli ekki störf skólans eða torveldi þau.

18. gr.
Starfandi kennarar á menntaskólastigi, er eigi fullnægja gildandi kröfum um

menntun kennara, skulu, þegar skólastjórn mælir með því, eiga rétt á orlofi í allt
að tvö ár til að ljúka fullgildu prófi. A þessu tímabili skulu þeir njóta launa eftir
mati á aðstæðum hverju sinni, ef eigi koma aðrir styrkir til. Að náminu loknu skal
þeim skylt að kenna a. m. k. þrjú ár við skóla á menntaskólastigi.

Kennarar á menntaskólastigi skulu eiga þess kost, eigi sjaldnar en á fimm ára
fresti, að sækja námskeið í aðalkennslugreinum sínum, sér að kostnaðarlausu, til að
auka og endurnýja þekkingu sína. Skal þeim skylt að sækja slík námskeið, ef eigi
koma til lögleg forföll að dómi skólastjórnar.

19. gr.
Heimilt er yfirstjórn skólanna að veita kennurum orlof með launum að nokkru

eða öllu leyti til þess að vinna að samningu eða útgáfu kennslubóka eða kennslu-
gagna fyrir menntaskólastigið.

VI. KAFLI
Um húsrými og tæki.

20. gr.
Í hverjum menntaskóla skal séð fyrir húsrými, á skólalóð eða í næsta nágrenni,

er nægi til allrar starfsemi hans, svo sem kennslustofum af viðeigandi gerðum, bók-
hlöðu (sbr. 21. gr.), samkomusal, íþróttahúsi, kennarastofum. félagsherbergjum
nemenda, skrifstofum, eldhúsi og borðstofum og geymslum. Yfirstjórn skólanna skal
setja sérstaka reglugerð, þar sem kveðið er á um lágmarkskröfur í þessum efnum
og hlutfall milli húsrýmis og nemendafjölda.

21. gr.
Við hvern menntaskóla skal vera bókasafn, er nemendur eigi aðgang að jafnt á

kennslutíma sem utan hans. t tengslum við bókasafnið skulu vera lestrarsalir, og
skal kveðið á um stærð þeirra í reglugerð þeirri, er um getur í 20. gr.

Kennslustofur skólanna skulu eftir föngum vera fagkennslustofur. og skulu
þær búnar þeim kosti handbóka, hjálpargagna og kennslutækja, sem þörf er á.

Yfirstjórn skólanna skal, strax eftir gildistöku laganna, semja skrá um nauð-
synleg og æskileg rit og tæld. Skrána skal endurskoða í heild eigi sjaldnar en á fimm
ára fresti.

VII. KAFLI
Um stjórn skólanna.

22. gr.
Yfirstjórn skólanna er menntamálaráðuneytið. Skólastjórn er skólastjóri og

skólaráð undir forsæti hans. Skólaráð skipa yfirkennari og fulltrúar almenns kenn-
arafundar, svo og fulltrúi nemenda (sbr. 23. gr.). Hlutverk skólaráðs er að vera
skólastjóra til aðstoðar um stjórn skólans og rekstur. Skólastjóri kveður skólaráð til
fundar með reglulegu millibili og auk þess eftir þörfum. Skólastjórn fer með öll þau
málefni skólans, sem ekki eru sérstaklega falin skólastjóra einum eða almennum
kennarafundi í reglugerð. Um skipan skólaráðs, starfstíma þess og starfsháttu skal
að öðru leyti kveðið á í reglugerð.

23. gr.
I hverjum skóla skal starfa nemendaráð, er sé fulltrúi nemenda gagnvart skóla-

stjórn og henni til aðstoðar í málefnum nemenda. Formaður nemendaráðs á sæti í
skólaráði, með þeim réttindum, sem tiltekin eru í ákvæðum reglugerðar um nem-
endaráð. Almenn samtök nemenda í hverjum skóla setja reglur um skipan, starfs-
svið og starfshætti nemendaráðs, og skulu þær háðar samþykki skólastjórnar og
hljóta staðfestingu yfirstjórnar skólanna.

24. gr.
Samstarfsnefnd fyrir menntaskólastigið mynda skólastjórar menntaskólanna.

skólastjórar Verzlunarskóla Íslands, Kennaraskóla íslands og Tækniskóla íslands
og sambærilegra skóla á menntaskólastigi, er stofnaðir kunna að verða, svo og ráðu-
neytisstjór-i menntamálaráðuneytisins, sem er formaður nefndarinnar. Hlutverk
nefndarinnar er að tryggja eftir þörfum samvinnu og samstiga þróun skóla á
menntaskólastiginu.

VIII. I{AFLI
Um heilsuvernd.

25. gr.
Yfirstjórn skólanna skipar, í samráði við skólayfirlækni og skólastjórn, skóla-

lækna og skólahjúkrunarkonur og ákveður þeim þóknun fyrir starfann. Þau skulu

hafa eftirlit með heilbrigði nemenda og hollustuháttum í skólanum. Setja skal
reglugerð sérstök ákvæði um heilsuvernd í heimavistarskólum.

IX. KAFLI
Um reglugerð fyrir skólana.

26. gr.
Menntamálaráðuneytið setur skólunum reglugerð um framkvæmd laga þessara

strax eftir gildistöku þeirra, og skal þar meðal annars kveðið nánar á um þessi
atriði:

1. Inntöku nemenda (sbr. 7. gr.).
2. Efnjsinnihald kjarna, kjörsviða og frjálsra valgreina (sbr. 9. gr.).
3. Val námsgreina (sbr. 9. gr.).
4. Lokapróf og mat á námsárangri og hæfni til að flytjast milli námsáfanga (sbr.

10. gr.).
5. Stúdentspróf og annað fullnaðarpróf frá menntaskóla (sbr. 11. gr.),
6. Prófdómendur og verksvið þeirra (sbr. 12. gr.).
7. Starfssvið, ráðningartíma, réttindi og skyldur starfsmanna (sbr. 13. gr.).
8. Störf kennara utan kennslustunda (sbr. 16. gr.).
g, Orlof (sbr. 17. gr.).

10. Skipan skólaráðs, starfshætti þess og starfstíma, og almennan kennarafund (sbr.
22. gr.),

ll. Nemendaráð (sbr. 23. Br.).
12. Heilsuvernd í heimavistarskólum (sbr. 25. gr.).
13. Skólatíma og leyfi.
14. Reglu og aga.
15. Vinnudag nemenda og kennara skólanum.

X. KAFLI
Um gildistöku laganna.

27. gr.
Lög þessi öðlast þegar gildi. Eru með þeim numin úr gildi lög nr. 58/1946, um

menntaskóla, og önnur ákvæði, er fara í bág við þessi lög. ÞÓ skulu gilda ákvæði
eldri laga og reglugerða um námsefni og námstilhögun fyrir þá nemendur, er þegar
hafa gengið inn í skólana.

Athugasemdir við lagafrumvarp þetta.
Frumvarp það, er hér liggur fyrir, er samið af nefnd, sem menntamálaráðu-

neytið skipaði snemma árs 1963 til þess að endurskoða gildandi laga- og reglu-
gerðarákvæði um menntaskóla. Nefndin skilaði ráðuneytinu tillögum í frumvarps-
formi með bréfi, dags. 20. nóvember 1968. Fylgdi frumvarpinu svofelld greinargerð:

"Hinn 7. marz 1963 skipaði menntamálaráðherra, dr. Gylfi Þ. Gíslason, nefnd "til
þess að endurskoða gildandi laga- og reglugerðar ákvæði um menntaskóla." Í nefnd-
ina voru skipaðir: Kristinn Armannsson, rektor Menntaskólans í Reykjavík, for-
maður, Ármann Snævarr, háskólarektor, Birgir Thorlacius, ráðuneytisstjóri, dr.
Broddi Jóhannesson, skólastjóri Kennaraskóla Íslands, Jóhann S. Hannesson, skóla-
meistari Menntaskólans á Laugarvatni, dr. Jón Gíslason, skólastjóri Verzlunarskóla
íslands, og Þórarinn Björnsson, skólameistari Menntaskólans á Akureyri. Árna
Gunnarssyni, fulltrúa í menntamálaráðuneytinu, var falið að vera ritari nefndar-
innar. Sumarið 1964 var Magnús Magnússon, prófessor, skipaður varamaður há-

skólarektors. og gegndi hann því starfi þar til í janúar 1966. Hinn 1. september
1965 skipaði ráðherra í nefndina þá Einar Magnússon, rektor, er tekið hafði við
stöðu rektors Menntaskólans í Reykjavík, og Guðmund Arnlaugsson, rektor hins ný-
stofnaða menntaskóla við Hamrahlíð. Loks tók Steindór Steindórsson sæti í nefnd-
inni haustið 1967, er hann hafði verið settur skólameistari Menntaskólans á Akur-
eyri.

Kristinn Ármannsson gegndi formennsku í nefndinni, þar til hann lézt í júní
1966. Þá var Þórarinn Björnsson skipaður formaður, en vegna veikinda hans tók
Jóhann S. Hannesson við formennsku í ágúst 1966, og var hann skipaður formaður
eftir lát Þórarins Björnssonar í febrúar 1968.

Í árslok 1965 tók þáverandi formaður, Kristinn Ármannsson saman "Stutta
bráðabirgðaskýrslu um störf menntaskólanefndar" (fskj. 1). Vísast til þeirrar skýrslu
um störf nefndarinnar fram að þeim tíma. (ÞÓ með þeim sjálfsagða fyrirvara, að
hugmyndir og skoðanir nefndarinnar hafa ekki staðið í stað síðan skýrslan var
samin.) Nefndin hafði þá haldið 39 fundi. Síðan hafa verið haldnir 17 einstakir
fundir í nefndinni auk samfellds fundahalds að Laugarvatni dagana 26.-31. ágúst
1968.

Í fyrrnefndri bráðabirgðaskýrslu er lýst undirbúningi að störfum nefndarinnar
og m. a. rakin stuttlega þróun lagasetningar og reglugerða um menntaskóla á Ís-
landi, svo og skýrt nokkuð frá skipan hliðstæðra skólastiga annars staðar á Norður-
löndum og víðar.

í lok bráðabirgðaskýrslunnar eru rakin helztu atriði, sem nefndin hafði þá rætt
til nokkurrar hlítar, og gerð grein fyrir nokkrum helztu málefnum, sem ráðgert var
að taka til frekari athugunar og meðferðar. Samkvæmt lauslegri verkaskiptingu,
sem þá hafði verið gerð, sömdu nefndarmenn greinargerðir um nokkur þessara mál-
efna. Af þessum álitsgerð um eru þær, sem beinast varða lagafrumvarp það, er
nefndin hefur samið, birtar sem fylgiskjöl með nefndarálitinu.

Frá því árið 1965 hafa menntaskólarnir í sívaxandi mæli tekið upp margvíslega
nýbreytni um ýmis þau atriði, er nefndin hefur tekið til athugunar á fundum sín-
um, og á sumt af því upptök sín í umræðum nefndarinnar. Ber þar ekki sízt að nefna
Menntaskólann við Hamrahlíð, sem frá upphafi hefur troðið nýjar slóðir, enda
óbundinn af hefðum og venjum, en raunar er nú svo komið, að í öllum menntaskól-
unum standa yfir einhverjar breytingar á tilraunastigi, allt frá niðurfellingu ein-
stakra skyldugreina til stofnunar nýrra deilda. Nefndin telur, að slíkar tilraunir
verði um sinn heillavænlegasta leiðin til þeirra umbóta á námsefni og kennsluhátt-
um sem augljóslega er þörf á, og hljóti að verða undanfari allsherjar endurskoðunar
á námsskrá skólanna. Margar kennslugreinar í menntaskólunum eru að vísu óum-
deildar, og að endurskoðun námsefnis þeirra má vinda bráðan bug undir leiðsögn
sérfróðra manna í hverri grein. Þess er hins vegar að gæta, að þótt augljós sé nauð-
synin á því, að auka fjölbreytnina í námsefni skólanna og fjölga námsleiðum í
samræmi við æ margvíslegri þarfir þjóðfélagsins jafnt sem einstaklinga, er engan
veginn augljóst hverju af hefðbundnu námsefni skólanna skuli varpa fyrir borð, eða
hvað taka skuli upp í stað þess, sem brott er numið. Einnig ber að benda á það, að
fyrir ýmsu af því, sem augljóslega skortir á námsskrá skólanna, verður ekki séð
í einu vetfangi. Sem eitt dæmi af mörgum má nefna kennslu í þjóðfélagsfræðum, en
til hennar skortir bæði menntað a kennara og kennslubækur og raunar, ef svo má
að orði kveða, "íslenzkun" fræðigreinarinnar sjálfrar. Loks má benda á það, að
meðan á bæði fyrri og síðari skólastigum er svo margt í deiglunni sem raun er á
(t. d. færsla námsefnis niður á lægri aldursstig í barna- og gagnfræðaskólum, hug-
myndir um almennt inngangsnám við Háskóla íslands og endurskoðun á námskröf-
um einstakra deilda), er ekki tímabært að setja kennslu menntaskólanna of þröngar
skorður. Meðan svo er ástatt, eru nýjungar og áframhaldandi tilraunir vænlegasta
leiðin til umbóta.

Nefndin telur þvi eðlilegast af stað farið með því að setja lög um menntaskóla,

er geri hvort tveggja í senn: a) að tryggja þeim þá aðbúð og það svigrúm, sem þörf
er á til áframhaldandi tilrauna, endurskoðunar og umbóta í hverjum skóla um sig,
og b) að setja þeim markmið og leggja megindrög að skipulagi þeirra, þannig að
eigi skorti sameiginleg umgjörð um starf þeirra allra, þótt þeir haldist eigi í hendur
um hvaðeina.

A thuqasetndir við einstakar greinar.
I. kafli.

Við 1. gr.
Nútímaþjóðfélag krefst æ fleiri manna með þá menntun, sem menntaskólanám

er undirbúningur að, einkum vegna vaxandi sérhæfingar á öllum sviðum. Þessar
þarfir þjóðfélagsins, sem almenningur í landinu hefur fyrir löngu fundið og skilið,
verður ríkisvaldið að uppfylla. Það er þjóðhagsleg nauðsyn, að ætíð sé nægilegum
fjölda sérmenntaðra manna á að skipa, en sýna fram á, að við höfum í þessum efn-
um dregizt aftur úr öðrum sambærilegum þjóðum.

Að því leyti sem þörf þjóðfélagsins á háskólamenntuðulll mönnum byggist á
efnahagslegum og tæknilegum aðstæðum, er hugsanlegt, - þótt það sé ósennilegt -
að hana megi áætla svo nákvæmlega, að hægt sé að tiltaka þann fjölda menntaskóla,
sem landið þarfnast. Slík áætlunarframleiðsla ú menntamönnum leggur hins vegar
þjóðfélaginu þann vanda á herðar UIll val ungmenna til framhaldsnáms, er naumast
yrði leystur í fullu samræmi við hefðir okkar og hugmyndir um sjálfræði þjóðfélags-
þegnanna, jafnvel þótt ekki brysti þekkingu og tæki til að spá um það á gelgjuskeiði,
yfir hvaða getu til þroska og frama hver og einn býr. Enn fremur er þess að gæta,
að útreiknanlegar þarfir þjóðfélagsins eru engan veginn ein hlítar til stefnumótunar
í menntamálum, óskir og vilji þegnanna, sem renna af fleiri rótum en hinni efna-
hagslegu einni saman, koma hér eigi síður til greina. A síðustu áratugum hefur eftir-
spurn eftir menntun allt fram til 18 eða 19 ára aldurs aukizt gífurlega á öllu því
menningar svæði, sem við teljumst til ~~ og raunar um víða veröld - og er ekki ann-
ars að vænta en að sú eftirspurn muni enn fara vaxandi. Í skólamálum, ekki síður
en á öðrum sviðum þjóðlífsins kann að reynast nauðsynlegt að sætta og samræma
þarfir og getu þjóðfélagsins annars vegar og vilja og óskir þegnanna hins vegar. Í
lýðræðisþjóðfélagi hlýtur það að gerast þannig, að mönnum sé með fræðslu og for-
tölum beint inn á æskilegar námsbrautir, en ekki með því að lokað sé nokkurri leið
til mennta. Af þessum sökum telur nefndin óæskilegt að fjöldi menntaskóla í land-
inu sé bundinn í lögum. Hins ber þó jafnan að gæta, ekki sízt er velja skal nýjum
skólum stað, að menntaskóli. er fullnægi öllum kröfum um starfslið. húsrými og
tækjabúnað, er dýr stofnun, og því dýrari hlutfallslega, sem hann er minni.

Þótt það sé meginstefna, að ríkisvaldið kosti menntaskólana, sakir þess hve
dýrar og umfangsmiklar stofnanir þeir eru, er sá möguleiki hugsanlegur, að sveitar-
félög eða einstaklingar (félagssamtök ) hefðu bolmagn til að stofna og reka mennta-
skóla. Telur nefndin því rétt, að lagaleg heimild sé þar fyrir hendi, en gæta yrði þess
vandlega, að slfkir skólar yrðu fl engan hátt verr {Ir garði gerðir en ríkisskólarnir.

Við 2. gr.
Starf menntaskólanna er umfram allt þáttur í viðleitni samfélagsins til að sja

ungmennum fyrir sem hentugustu og hagstæðustu umhverfi svo langt fram eftir
þroskaskeiði sínu, sem hver og einn þarfnast. Almennt hlutverk menntaskólanna
er að auka við þá menntun, er nemendur hafa hlotið á fyrri skólastigum, sérhlut-
verk þeirra er að búa nemendur undir háskólanám. Þetta tvöfalda hlutverk merkir
engan veginn klofning eða tvískiptingu í starfi skólanna. Það verður re ljósara, að
bezta undirbúningsmenntunin, hvort heldur undir æðra nám eða líf og starf, felst
síður í öflun tiltekinnar þekkingar en í almennri andlegri þjálfun, hæfilega skipu-
lagðri reynslu af margháttuðum vitsmunalegum viðfangsefnum, og, ekki sízt, þeim

vinnubrögðum og hugsunarhætti, sem til þess þarf að tileinka sér nýja þekkingu og
ný sjónarmið í síbreytilegu umhverfi.

Við 3. gr.
Nefndin telur, að eins og nú horfir sé hvorki æskilegt né gerlegt að stytta

heildarnámstíma menntaskólanna. heldur hljóti þeir að verða fjögurra ára skólar,
svo sem verið hefur. Nefndin er á einu máli um nauðsyn þess, að nemendur hefji
háskólanám fyrr en nú á sér stað, en telur, að úrræða í þessu efni sé fremur að
leita í endurskipulagningu yngri skólastiga, einkum miðskólastigsins.

Svo sem vikið er að í athugasemdum við 2. gr., ber ekki að ein skorða skilgrein-
ingu þeirrar almennu menntunar, er menntaskólarnir veita, við tiltekið þekkingar-
efni. Sama máli gegnir um undirbúning undir háskólanám: hinar ýmsu tegundir
háskólanáms krefjast margvíslegri undirbúnings en séð verður fyrir í einni sam-
eiginlegri námsskrá allra menntaskólanema. Allt ber því að sama brunni um rétt-
mæti og nauðsyn þess, að nemendur skólanna eigi um að velja svo margar náms-
brautir, að þörfum og áhuga sem allra flestra sé gert til hæfis.

Við 4. gr.
Það virðist sjálfsagt, að fylgt sé í menntaskólunum þeirri venju, sem tíðkazt

hefur þar jafnt og á öðrum skólastigum, að piltar og stúlkur sæki sömu skóla. Hér
er ekki aðeins um að ræða jafnrétti kynjanna, heldur er álitlegs hluta af hinum
ónýtta gáfna- og getuforða þjóðarinnar að leita hjá kvenþjóðinni, og starfssvið
menntaðra kvenna í þjóðfélaginu enn mikilstil of þröngt.

Tveir nefndarmenn, þeir Birgir Thorlacius, ráðuneytisstjóri, og dr. Jón Gíslason,
töldu óæskilegt að fyrir það væri byggt í lögum, að skóli ætlaður öðru kyninu ein-
göngu gæti orðið menntaskóli, ef það væri í samræmi við sögu og þróun skólans og
stuðlaði að aukinni fjölbreytni á menntaskólastiginu. Kom þetta álit fram í um-
sögn nefndarinnar um tilmæli Kvennaskólans í Reykjavík um leyfi til að brautskrá
stúdenta. Skiluðu fyrrgreindir nefndarmenn þar séráliti, er studdi umleitan Kvenna-
skólans.t)

Við 5. gr.
Miklun og vaxandi hluta þjóðarteknanna er varið til skólahalds. Rannsóknir og

tilraunir, er beinast að því, að það fjármagn, sem varið er í þessu skyni, skili sem
mestum og beztum arði, eiga sér bein fordæmi og hliðstæður á flestum sviðum at-
vinnulífsins. Hinar öru breytingar. sem verða á öllum sviðum þjóðlífsins - í at-
vinnuháttum, búsetu og menningu - krefjast sífelldrar endurskoðunar á starfsemi
skólanna. Þótt svo sé til ætl azt, að rúm sé til tilraunastarfsemi í öllum mennta-
skólum, þykir rétt að opna heimildarleið til að setja á stofn sérstaka menntaskóla í
tilraunaskyni. Ýmsar tilraunir - einkum þær er lúta að meiriháttar breytingum á
skipulagi menntaskólanna og tengslum þeirra við önnur skólastig - yrðu auðveld-
ari í framkvæmd í slíkum skólum en í þeim skólum, sem sniðnir eru við gildandi
lög og reglur á hverjum tíma.

II. kafli.
Við 6. gr.

t þessu ákvæði felst fyrst og fremst það, að umsóknir um inngöngu skulu
sendar skólunum sjálfum en ekki yfirstjórn skólanna eða annarri miðstöð, er síðan
dreifi nemendum á skólana. Enn fremur er svo til ætlazt, að skólarnir skeri sjálfir
úr um öll hversdagsleg vafaatriði varðandi rétt einstakra nemenda til inngöngu í þá.

Við 7. gr.
1 6. grein gildandi laga um menntaskóla er kveðið á um lágmarksaldur til inn-

göngu. Einsætt virðist að fella beri niður þetta ákvæði og greina á milli skilyrða

1) Sjá fylgiskjal 6.

um undirbúningsmenntun og aldurs skilyrða. Staða menntaskólanna í skólakerfinu
segir til um það, hverrar undirbúningsmenntunar er krafizt. Að miða þá undirbún-
ingsmenntun við tiltekinn aldur er hins vegar óhyggilegt, bæði vegna einstakra nem-
enda og vegna kerfisins í heild. Í samfelldu skólakerfi mun að vísu flutningur milli
skólastiga jafnan í raun verða tengdur við tiltekinn aldur í langflestum tilfellum,
með því að lögbinda þann aldur virðist hins vegar of lítið tillit til þess tekið hve
mishraður er þroski nemenda á þessu aldursskeiði. jafnvel þótt heimilað sé að veita
undanþágu frá ákvæðum laganna. Eins og nú er ástatt í skólamálum landsins virðist
nauðsynlegt að opnar leiðir liggi til endurskoðunar og breytinga á einstökum þátt-
um og stigum skólakerfisins (sbr. athugasemd við 3. gr. hér að framan), en aldurs-
ákvæði núgildandi laga getur aðeins torveldað æskilega þróun af þessu tagi.

Þótt boðleiðir hljóti að liggja milli allra stiga samfellds skólakerfis, verður
jafnan að minnast þess, að meginhlutverk slíkra boðleiða er að auðvelda samgöngur,
þeim er ekki ætlað að útiloka aðrar leiðir. Nauðsyn jafnt þjóðfélagsins sem ein-
staklingsins krefst þess, að hæfileikar allra ungmenna komi til skila, en af því
leiðir, að engin skólaleið má enda í blindgötu. Verður því að telja sjálfsagt, að fleiri
leiðir liggi að menntaskólanámi en boðleiðin um bóknámsdeild miðskóla. Með því
einu móti verður það tryggt, að námsleiðarval á gelgjuskeiði hafi ekki í för með sér
afsal réttinda, er nemandinn með vaxandi þroska reynist fullhæfur til að færa sér
í nyt. Af fjölmennum hópum ungmenna, sem hér kynnu að eiga hlut að máli, vill
nefndin einkum benda á gagnfræðinga. en einmitt nú stendur yfir endurskoðun og
endurbót á gagnfræðaprófinu, er sennilegt má telja, að auðveldi mjög mat á hæfni
gagnfræðinga til að hefja menntaskólanám. Meðal einstaklinga, er tryggð yrðu nauð-
synleg réttindi með ákvæðinu um inngöngu af öðrum skólastigum, ber einkum að
nefna unglinga, er stundað hafa nám við skóla í öðrum löndum vegna búsetu for-
eldra sinna þar.

Ef til þess kynni að koma, að tiltekin próf innan skólakerfisins yrðu viður-
kennd sem inntökupróf í menntaskóla, svo sem próf úr bóknámsdeild miðskóla
er nú, yrðu að sjálfsögðu sett í reglugerð nákvæm fyrirmæli þar að lútandi. Um úr-
skurð í einstökum og sjaldgæfum tilfellum virðist hins vegar henta bezt, að skóla-
stjórn hafi sem frjálsastar hendur.

Við 8. gr.
Svo kann að vera ástatt um fjárhag eða heilsufar nemenda, að honum henti

bezt að stunda nám sitt utan skóla um lengri eða skemmri tíma, og er þá sann-
gjarnt að hann eigi greiða leið inn í skólann aftur. Sama máli gegnir um þá, sem
flytjast í menntaskóla úr hliðstæðum skólum. Orðalagi greinarinnar er ætlað að
gefa skólastjórn nauðsynlegt svigrúm í meðferð slíkra tilfella.

Ill. kafli.
Við 9. gr.

Ákvæði gildandi laga um námsefnið og kennsluna felast í skrá um þær greinar,
er kenna skal, og heimild til að fjölga þeim eða fækka. Að baki þessum ákvæðum
liggur sú hugmynd, sem á sér langa sögu og langa hefð, að almenn menntun felist
umfram allt í kynnum af tilteknum námsgreinum, og jafnframt að tilteknar náms-
greinar hafi almennt menntunargildi umfram aðrar greinar. Í tímanna rás hafa grein-
ar horfið af menntaskránni og aðrar komið í þeirra stað, einkum vegna breyttra hag-
nýtra þarfa, en grundvallarhugmyndin hefur lítið breytzt. Merkasta breytingin er sú,
er fram kemur í skiptingu skólanna í máladeild og stærðfræðideild. Þar er gert ráð
fyrir samhliða jafngildum námsbrautum, en á hvorri brautinni um sig er eftir sem
áður hvert spor ófrjávíkjanlega fyrirskipað. Um nokkurt skeið hefur þótt ljóst, að
nauðsynlegt væri að fjölga slíkum námsbrautum innan menntaskólanna. og hefur þá
einkum verið rætt um náttúrufræðideild. En jafnframt hefur það álit rutt sér til
rúms, að innan menntaskólanna sé ekki aðeins um of fáar námsbrautir að ræða,

heldur sé einnig námsskráin á hverri braut of ósveigjanleg til þess, að hægt sé að
sinna misjöfnum þörfum og hæfileikum nemenda að því marki, sem réttmætt og
nauðsynlegt má teljast.

Nefndin er einhuga um, að ekki sé hægt að stofna til nauðsynlegra umbóta á
námi og kennslu í mentaskólunum með því einu, að breyta námsgreinaskránni eða
auka við hana. Annars vegar telur hún það vafasama framför í uppeldislegu tilliti
að setja eitt ósveigjanlegt kerfi í annars stað, jafnvel þótt fjölgað sé námsbrautum
innan skólans. Hins vegar lítur hún svo á, að vegna hinna öru þjóðfélagsbreytinga,
sem yfir standa og telja má víst að framundan séu, væri það að tjalda til einnar
nætur að binda það nú í lögum, hvaða greinar séu nauðsynlegar til undirbúnings
undir háskólanám, eða í hvaða námsefni felist sú almenna menntun, sem þegnar
þjóðfélagsins þurfi á að halda.

Af þessum sökum leggur nefndin til, að felld sé brott úr lögum skrá um kennslu-
greinar skólanna og að tekin séu upp í hennar stað ákvæði, er myndi almenna um-
gjörð um námsefni, námsmagn og námskröfur skólanna, en setji í þessum efnum
starfsemi þeirra þær skorður einar, er nauðsynlegar þyl,ja til að tryggja það, að
markmiði þeirra verði jafnan náð.

Um einstök atriði greinarinnar skal þetta tekið fram:
Einingar námsefnis. Kennsla í menntaskólunum hefur að undanförnu því nær

undantekningalaust farið fram í 45 mínútna kennslustundum, og hefur seta nem-
enda í slíkum kennslustundum verið lögð til grundvallar við mat á námsefni og við
skiptingu námstímans milli greina. Nefndin væntir þess, að breytingar og umbætur
á kennsluháttum skólanna muni fyrr en síðar raska töluvert þessu einfalda hlut-
falli milli námsefnis og fjölda kennslustunda, t. d. með því móti, að teknar verði upp
mislangar kennslustundir, eftir því, sem henta þykir í hverri grein, eða með því,
að ætlaður verði til sjálfstæðrar vinnu nemenda utan kennslustunda meiri tími en
nú tíðkast. í samræmi við þetta er hér lagt til, að námsefnið verði ekki mælt í
kennslustundum heldur í einingum er jafngildi kennslustundum að yfirferð, þannig
að námsefnið sé ákvarðað án þess að sagt sé fyrir um starfshætti í námi eða
kennslu. Einingu námsefnis mætti skilgreina it ýmsar lundir, en hentugast virðist
að leggja þar til grundvallar meðalkennslustund af því tagi, er tíðkazt hefur. Ann-
ars vegar er þess að vænta, að allmikið af kennslu skólanna fari jafnan fram í slík-
um kennslustundum, hins vegar er öllum, er hlut eiga að máli, hægðarauki að því.
að haldið sé því orðalagi, er nemendum og kennurum er tamast, er þeir meta verk-
efni sín og afköst.

Kjarni, kjörsvið og frjálsar valgreinar. Sú þrískipting námsefnisins, sem hér er
um að ræða, er í samræmi við marinnið skólanna eins og það er sett fram í 2. gr.
laganna. Kjarnanum er ætlað að vera grundvöllur hinnar almennu menntunar nem-
enda, á kjörsviði búa þeir sig undir sérnám í háskóla, og í frjálsum valgreinum fær
hver þeirra og einn nokkurt svigrúm til að fullnægja einkaþörfum sínum og óskum.
Ástæða er til að leggja ríka áherzlu á samhengið milli hinna þriggja þátta náms-
efnisins. Sú almenna menntun, sem í kjarnanum felst, er að sjálfsögðu jafnframt
almennur undirbúningur undir háskólanám, allrækileg kynni af einhverju einu
þeirra sviða mannlegrar þekkingar, sem kjörsviðin eiga að vera fulltrúar fyrir, er
ómissandi þáttur almennrar menntunar, og þótt svo sé til ætlazt. að hinar frjálsu
valgreinar geti orðið allsundurleitar, er þeim þó öllum ætlað, hverri á sinn hátt, að
efla andlegan þroska nemandans. Þótt allir þættir námsefnisins myndi þannig sam-
fellda heild fyrir sérhvern nemanda, er hverjum þætti engu að síður ætlað sitt sér-
staka hlutverk. Hlutverk kjarnans er tvíþætt: annars vegar á hann að þjálfa nem-
endur í meðferð vitsmunalegra tækja -- umfram allt móðurmálsins - og kenna
þeim vitsmunaleg vinnubrögð, þ. e. a. s. gera þá læsa, talandi, skrifandi og reikn-
andi í meira en yfirborðslegri merkingu þessara orða, hins vegar á hann, á sem
flestum sviðum, að sjá nemendum eftir megni fyrir þeirri þekkingu, sem er grund-

völlur samneytis menntaðra manna, og þeim kynnum af ólíkum fræðilegum viðhorf-
um og starfsaðferðum, sem eru forsenda gagnkvæms skilnings og samvinnu milli
sundurleitra starfshópa menntamanna í fjölskrúðugu menningarþjóðfélagi.

Þegar hlutverki kjarnans er þannig lýst, verður ljósara, hvers vegna hlutur
hans í námsefninu er svo stór, sem raun er á. Nefndin lítur eindregið svo á, að ekki
beri að auka sérhæfingu í menntaskólunum. heldur muni það reynast fullnægja
bezt hæði kröfum háskóla og vinnuveitenda og þörfum þjóðfélagsins og einstakl-
ingsins, að efla umfram allt almenna menntun nemenda, í þeim skilningi, sem hér
að framan er lagður í þau orð.

Kjörsviðin hafa einnig sínu sérstaka hlutverki að gegna, og rýrir það, sem að
framan er sagt um mikilvægi kjarnagreina. á engan hátt gildi þeirra, þar eð þau
hljóta öll að verða efnislega tengd kjarnagreinum. Svo sem áður hefur verið drepið á,
er sá þroski, sem vinnst við að einbeita sér á afmörkuðu sviði, veigamikill þáttur
almennrar menntunar. En jafnframt er sérhæfing á menntaskólastiginu óhjákvæmi-
leg til undirbúnings undir framhaldsnám í háskóla. Kjörsviðinu er því einnig -
og ekki sízt - ætlað að gefa nemendum tækifæri til að fullnægja inntökuskilyrð-
um einstakra háskóladeilda og búa sig eftir þörfum undir það sérnám, er bíður
þeirra í háskólunum.

Frjálsar valgreinar. Þótt hlutverk þessa þáttar sé meðal annars að auka fjöl-
breytni námsefnisins, er það ekki efnisinnihald greinanna sem skilur hann frá
kjarna og kjörsviði. Að sjálfsögðu er svo til ætlazt, að meðal frjálsra valgreina séu
greinar, sem hvorki er að finna í kjarna eða á kjörsviðum, og telur nefndin því
næsta lítil takmörk sett, hvers konar námsefni kynni hér að reynast boðlegt og
eftirsóknarvert. En jafnframt er gert ráð fyrir því, að valfrelsið taki ekki síður
til viðbótarnáms í kjarnagreinum og í kjörsviðsgreinum, bæði á kjörsviði nemand-
ans og á öðrum kjörsviðum. Einkum virðist mikilvægt, að nemendur eigi kost á
viðbótarnámi á kjörsviði sínu. Enda þótt nefndin sé fráhitin aukinni sérhæfingu
í menntaskólunum, er henni ljóst, að einstökum nemendum kann að vera bæði hollt
og hentugt að afla sér á einu sviði rýmri eða rældlegri þekkingar en almennt er
krafizt til stúdentsprófs.

Önnur atriði. Í umræðunum um valfrelsi í skólum hefur þess orðið vart, að
ýmsir óttast að valfrelsið kunni að hafa það í för með sér, að slegið verði af náms-
kröfum, gildi fullnaðarprófa rýrni, og los komist á hugmyndir manna um mark-
mið skólanna. Nefndin telur því rétt að benda á það, að auk þess sem hlutur frjálsra
valgreina í námsefninu er mjög lítill, eru með ákvæðum um kjarna og kjörsvið
reistar öflugar skorður gegn hvers kyns upplausn í náminu. Að því er varðar hæfni
nemenda til að velja sér sjálfir námsefni, skal á það bent, að samkvæmt þeim lög-
um, sem í gildi eru, velja nemendur menntaskólanna sjálfir hömlulaust um deildir,
og hefur ekki verið talinn skaði að því. Hversu litla ábyrgð það valfrelsi, sem hér
er um að ræða, leggur nemendum á herðar, sézt glöggt, þegar þess er minnzt, að
unglingum er nú gert að velja, þegar við 15 eða 14 ára aldur, milli námsbrauta er
aldrei koma saman aftur.

IV. kafli.
Við 10. gr.

Þótt sjálfsagt sé að miða við skólaárið um allt ytra skipulag skólanna, rekstur
þeirra og fyrirkomulag kennslunnar í stórum dráttum, getur af uppeldis- og
kennslufræðilegum orsökum reynzt æskilegt að skipta því í námsáfanga. Slík skipt-
ing hefur þegar verið reynd í tveimur menntaskólum og gefið þar góð fyrirheit;
er ljóst að hún getur, er fram líða stundir, stóraukið tækifæri til margs konar umbóta
á kennsluháttum. Umfram allt er þess að vænta, að með styttri námsáföngum veit-
ist skólunum léttara að rækja þá skyldu sína, er þeir hingað til hafa af margvísleg-
um ástæðum ekki rækt sem skyldi, að fylgjast jafnt og þétt með framgangi nemend-
anna, tryggja jafnan og stöðugan árangur af náminu, afstýra óþörfu falli O/J náms-

töf, aðstoða þá, sem aftur úr dragast, og beina í tæka Uð inn á aðrar námsbrautir
þeim, sem ekki eiga sér viðreisnar von í menntaskóla,

Segja má, að til þessa hafi prófin verið helzta, ef ekki eina tæki skólanna til
þess bæði að fylgjast með framgangi nemenda og meta endanlegan árangur af námi
þeirra. Með fleiri eða færri prófum á námsárinu - jólaprófum, miðsvetrarprófum
og rangnefndum skyndiprófum á ~'msum tímum - hafa kennarar leitazt við að
kanna þekkingu nemenda og gefa þeim vitneskju um framgang sinn í náminu. En
hlutverk þessara prófa hefur í sívaxandi mæli orðið það eitt, að dæma um náms-
árangur nemenda og leggja grundvöll að einkunnagjöf. Vetrareinkunnir kennara,
sem ætlað er að vega upp það, sem prófin skortir á um öryggi og nákvæmni, byggj-
ast nú iðulega að langmestu leyti á prófum. Meginþunginn í þessu efni hefur þó
hvílt á ársprófinu, en samkvæmt gildandi ákvæðum á það að skera úr um rétt
nemandans til að setjast í næsta bekk. Kennslugildi og leiðbeiningargildi hafa prófin
nú lítið sem ekkert, enda vafasamt að þau hafi nokkurntíma haft það. Hitt hefur
ekki síður verið alvarlegur ágalli á skólunum, að þeir hafa ofmetið úrskurðargildi
prófanna. Að kennurum sé þegar orðið þetta ljóst, má sjá af því, að allir skólarnir
hafa á undanförnum árum breytt að einhverju marki reglum sínum um vorpróf
?g flutning milli bekkja, einkum í þá átt að leyfa nemendum að endurtaka árspróf.
I þessum breytingum felst augljós réttarbót fyrir nemendur, en umbætur á sjálfum
prófunum og prófakerfinu hafa þær að sjálfsögðu ekki haft í för með sér.

Öumdeilanlegt er, að um allt er lýtur að mati á hæfni nemenda og námsárangri
þeirra, höfum við dregizt langt aftur úr sambærilegum þjóðum, ekki sízt á fram-
haldsskólastigum. í tillögum nefndarinnar er gert ráð fyrir því, að til slíks mats eigi
skólarnir í framtíðinni yfir að ráða fleiri tækjum en nú, og að hverju slíku tæki -
þar á meðal prófum af svipuðu lagi og nú tíðkast -- verði ætlað sitt sérstaka hlut-
verk í heildarmati skólans á hæfni nemandans. Leggja ber áherzlu á, að skilyrði til
þess, að svo megi verða, er annars vegar stórbætt starfsaðstaða kennaranna. bæði
um vinnuálag og vinnustaði. og hins vegar fræðslu- og upplýsingastarfsemi þeim
til handa, af því tagi, sem nú er mínast óþekkt á menntaskólastiginu.

Við 11. gr.
Af sögulegum ástæðum og vegna tengsla við frændþjóðir og háskóla grannlanda

er heitinu "stúdentspróf" haldið, þótt í nokkuð breyttri merkingu sé. Það merkir
hér hvorki einstök lokapróf né flokk lokaprófa á síðasta námsári nemandans, heldur
er heildar heiti á menntun og lærdómi nemandans, er hann hefur uppfyllt allar
námskröfur skólans.

Um þann greinarmun, sem hér er gert ráð fyrir á þvi að standast próf í grein
og ljúka prófi í henni, ber að taka þetta fram: Að standast próf merkir að sjálfsögðu
að ná lágmarkseinkunn. Það er álit nefndarinnar, að meðaleinkunn eigi ekki að
skera úr um það, hvort nemandi hefur á prófum staðizt námskröfur skólans. Yfir-
gnæfandi meirihluti nefndarinnar er því þó mótfallinn að krefjast skilyrðislaust
lágmarkseinkunnar í hverri grein. Telur hann, að með því væri gengið fram hjá þörf-
um þeirra nemenda, sem hafa til að bera óvenjulega hæfileika á sumum sviðum,
þótt þeir eigi í örðugleikum á öðrum, en slíkir menn eru oft á meðal þeirra, sem
þjóðfélagið hefur sízt ráð á, að verði af góðri menntun. Hins vegar er nefndin sam-
mála um, að sjálfsagt sé að setja lágmarkskröfur um einkunn í öllum greinum á
kjörsviði nemenda, þar eð svo er til ætlazt, að nemendur velji sér kjörsvið í sam-
ræmi við hæfileika sína og áhuga. Af þessum sökum er gert ráð fyrir því, að í regl-
um um prófkröfur til stúdentsprófs verði nemanda leyft að ljúka prófi í einstökum
greinum utan kjörsviðs síns án þess að ná þar lágmarkseinkunn.

Tillaga nefndarinnar um heimild til að taka upp í menntaskólunum annað fulln-
aðarpróf en stúdentspróf er algjört nýmæli og krefst nokkurrar skýringar. A undan-
förnum árum hefur það farið í vöxt, að stúdentar hættu námi eftir stúdentspróf eða
innrituðust í háskóla til skammrar dvalar og án þess að hyggja á lokapróf. Er

þannig þegar um að ræða nokkurn hóp nemenda í skólunum sem ýmist þarf ekki á
að halda rétti sínum til inngöngu í háskóla eða færir hann sér ekki í nyt. Bendir
margt til þess að fyrir þörfum þessara nemenda yrði bezt séð með því, að gefa þeim
kost á mennaskólanámi, sem ekki sé bundið af inntökuskilyrðum háskólanna, heldur
fyrst og fremst sniðið við hina sívaxandi þörf á mönnum með góða almenna menntun
til starfa á fjölmörgum þjóðfélagssviðum. Kæmi þá mjög til greina að bjóða slíkum
nemendum kjörsvið almennara eðlis en þau, sem ætluð eru til háskólaundirbúnings,
þar á meðal kjörsvið hagnýtra greina. Til að þreifa fyrir sér við undirbúning slíkra
almennra eða hagnýtra kjörsviða, gætu skólarnir sem bezt notfært sér það svig-
rúm, er hinum frjálsu valgreinum er ætlað að gefa þeim.

Loks skal á það bent, að sú breikkun á starfssviði menntaskólanna, sem hér er
um að ræða, getur, með því að leggja til bæði fordæmi og fyrirmynd, opnað greið-
ari leiðir til þess, að öllum almennum framhaldsskólum verði smátt og smátt breytt
í menntaskóla - með stúdentsprófi eða án þess - eftir því sem krafan um skóla-
göngu flestra eða allra þegna þjóðfélagsins til 18 eða 19 ára aldurs vex, svo sem
vænta má að hún geri.

Við 12. gr.
Skólunum sjálfum, nemendum þeirra og þeim skólum, sem við nemendunum

eiga að taka, er öllum jafnt þörf á því öryggi, sem umsjón utanaðkomandi prófdóm-
enda með lokaprófum veitir. Hins vegar er þess að gæta, að með vaxandi nemenda-
fjölda verður umsjón prófdómenda, eins og störfum þeirra er nú háttað, æ kostn-
aðarsamari, auk þess sem reynsla sumra annarra landa bendir til þess, að bein-
línis geti orðið hörgull á hæfum mönnum, er hafi tíma aflögu til að sinna slíkum
störfum. Þykir Því ekki rétt að kveða nánar á í lögum en hér er gert um verksvið
og starfsháttu próf dómenda. Hlutverk prófdómenda ákvarðast nú einkum af gamalli
hefð, sem ekki er lengur öflugri en svo, að talsverður munur er á störfum próf-
dómara frá grein til greinar og frá skóla til skóla. Er því brýn nauðsyn að sett séu í
reglugerð, og e. t. v. einnig í erindisbréfi, skýr ákvæði um verksvið prófdómenda.

V. kafli.
Við 13. gr.

Svo kann að virðast, sem upphafsákvæði þessarar greinar sé sjálfsagt og þar
með óþarft. Nefndin telur hins vegar, að reynslan sýni annað. Með sívaxandi að-
sókn að mentaskólunum verður að telja sennilegt, að þeir hljóti á stundum af illri
nauðsyn að taka að sér til skamms tíma umfangsmeiri hlutverk en þeir í rauninni
hafa aðstæður til. Er þá þessu ákvæði ætlað að girða fyrir þá hættu, sem sífellt vofir
yfir mennsku samfélagi, að neyðarúrræði og bráðabirgðaráðstafanir verði smám
saman talin viðunanleg til frambúðar.

Nefndin telur, að aldrei verði of mikil áherzla lögð á það, að meginforsenda
fyrir öllum öðrum umbótum á menntaskólunum og jafnframt fyrir áframhaldandi
heilbrigðri þróun þeirra er stórfelld umbót á starfsskilyrðum skólanna. A engri
umbót er þar brýnni þörf en þeirri, að skólunum sé betur en nú gerist séð fyrir því
fjölbreytta starfsliði, sem þeim er nauðsynlegt. Í starfsmannaskrá þeirri, sem tekin er
upp í greinina, er að sjálfsögðu höfð nokkur hliðsjón af þeim kröfum, sem í grann-
löndum okkar eru gerðar um starfslið skóla. Hitt er þó meira um vert, að i skránni
eru ekki talin önnur störf en þau, sem þannig eru vaxin, að skólastjórar mennta-
skólanna, ýmist hver um sig eða allir saman, telja sig af daglegri reynslu geta full-
yrt, að skortur á sérstökum mönnum til að gegna þessum störfum hái því alvarlega,
að skólastjóri geti gert skyldu sína við skóla og nemendur.

Nefndin vill sérstaklega benda á það, að enda þótt fjöldi starfsmanna fari að
nokkru eftir stærð skólanna, er fjöldi þeirra starfa, sem gegna þarf, alls staðar
hinn sami eða því sem næst.

Við 14. gr.
Með breyttu skipulagi og nýjum kennsluháttum er þess að vænta, að ríðlist

sú skipting í fastar bekkjardeildir, sem tíðkazt hefur til þessa. Þykir því hentara
að miða tölu fastra kennara við tiltekinn nemendafjölda, en ekki við bekkjardeildir
eins og gert er í gildandi lögum.

Við 15. 81'.
Nefndin telur óhjákvæmilegt, að haldið sé ákvæðum eldri laga um fullgilda

undirbúningsmenntun menntaskólakennara, meðal annars til þess, að jafnan sé
ljóst, hvers eðlis og á hvaða lærdóms- og þekkingarstigi kennslu í menntaskólun-
um er ætlað að vera, virðist þá eðlilegast að miða kröfur um menntun kennaranna
við námsgráðu. sem háskóli landsins veitir. ÞÓ virðist ekki síður óhjákvæmilegt,
að heimil sé undanþága frá þessum ákvæðum. Nú þegar er nokkur skortur á full-
menntuðum menntaskólakennurum - einkum í þeim greinum, þar sem skólarnir
keppa um starfsmenn við aðra vinnuveitendur (þar á meðal aðrar ríkisstofnanir),
sem bjóða betri launakjör - og er í þessu efni lítil von um breytingu til batnaðar,
sízt af öllu meðan aðsókn nemenda að skólunum vex svo ört, sem hún gerir nú.
Má því telja fullvíst, að skólarnir verði að vera við því búnir, hvort sem þeim líkar
betur eða verr, að talsverðan hluta kennaraliðs þeirra skorti þá fyllstu menntun,
sem æskileg er. Nefndin lítur svo it, að allmikinn hluta þeirrar kennslu, sem fram
fer í menntaskólunum, megi án nokkurrar áhættu fela kennurum, sem ekki hafa
fullgilda undirbúningsmenntun, hefur hún þar af augljósum ástæðum einkum í
huga kennara með BA-próf frá Háskóla íslands. Hins vegar telur hún, að ekki verði
með góðu móti öðrum en fullmenntuðum kennurum falið að skipuleggja kennsluna
í hverri grein, meta hlut hennar í heildarnámsefni skólanna, fylgjast með nýj-
ungum og stýra tilraunum, og setja kennslunni á hverjum tíma mið í samræmi við
breyttar kröfur og þarfir. Lágmarksfjöldi fullmenntaðra kennara við hvern skóla
er sá fjöldi, sem til þess þarf, að þessum þætti í starfi kennaranna sé jafnan fullur
sómi sýndur.

Við 16. gr.
Ákvæði þessarar greinar um kennsluskyldu kennara og skólastjóra eru tekin

óbreytt úr gildandi lögum og ákvæðin um vinnu kennara utan kennslustunda án
teljandi breytinga. Þar eð þessi ákvæði varða kjaramál, treystir nefndin sér ekki
til þess - enda telur það tilgangslaust -- að leggja til um breytingar á þeim. Tvennt
skal þó tekið fram. Varðandi þann hámarksstundafjölda, sem kennurum er nú gert
að kenna, vill nefndin leggja áherzlu á, að hann er að hennar dómi stórum of hár
og samræmist illa þeim kröfum, sem gera verður um eðli og gæði menntaskóla-
kennslu. Varðandi hin nokkuð óljósu ákvæði um vinnu kennara utan kennslu-
stunda er rétt að benda á það, að til greina kemur að fella þau niður með öllu,
þar eð skýr og ótvíræð ákvæði 13. greinar hér að framan leysa þau að mestu eða
öllu af hólmi.

Við 17. gr.
Það er einróma álit nefndarinnar, að skólarnir megi ekki án vera ákvæðanna um

orlof kennara og að frekar beri að rýmka þau en þrengja. Að öðru leyti leggur
nefndin ekki til efnislegar breytingar á gildandi ákvæðum, enda er hér um að
ræða kjaramál.

Við 18. gr.
Tilefni og tilgangur fyrri hluta greinarinnar skýrist af því, sem þegar er sagt

í athugasemdum við 15. grein. Varðandi síðari hlutann skal aðeins á það minnzt,
sem lýðum er ljóst, að á okkar dögum getur engin stétt, kennarar sízt allra, menntað
sig til starfs Í eitt skipti fyrir öll.

Við 19. gr.
Þess eru dæmi, að beðið hafi verið jafnvel áratugum saman eftir kennslubók

fyrir menntaskólastigið, vegna þess, að enginn hefur haft tíma til að semja hana.

Það er mikil vandi að semja góða kennslubók, og verður það ekki gert í hjáverkum.
Auk þess krefst nú hin öra þróun í vísindum og kennsluháttum tíðari endurnýj-
unar kennslubóka en þörf hefur verið á til þessa. Þykir því rétt, að heimild sé til
þess að veita kennurum orlof sérstaklega í þessu skyni.

VI. kafli.
Við 20. gr.

Um húsnæði skólanna gegnir sama máli og um starfslið þeirra, að stórfelld
aukning umfram það, sem tíðkazt hefur, er algjört skilyrði fyrir öllum umbótum
og framförum. Vegna hraðvaxandi aðsóknar er ekki ósennilegt, að skólarnir hljóti
iðlega um stundarsakir að búa við þröngan húsakost. Ríður þá á því, að starfs-
mönnum þeirra og stjórnendum falli eigi úr minni, hvað æskilegt er í þessum efn-
um, né heldur hvað það er, sem með engu móti verður komizt af án. Er því þörf
skýrra lagaákvæða um þörf skólanna og rétt á húsnæði. Ákvæðið um sérstaka
reglugerð um þessi efni er sett með hliðsjón af því starfi, sem þegar er hafið í
byggingadeild menntamálaráðuneytisins. Gera verður ráð fyrir því, að skólar i
örum yexti þurfi að grípa til þess óyndisúrræðis að leigja sér húsnæði, og er þá
nauðsynlegt, að því séu takmörk sett, hversu langt burt frá skólalóð megi leita um
slíkt.

Við 21. gr.
Af öllu því, sem nú tefur umbætur á starfsemi menntaskólanna og hamlar því,

að upp séu teknir kennsluhættir í samræmi við beztu vitund kennaranna um fræðslu
og uppeldi, er fátt eins áþreifanlegt og skorturinn á bókasöfnum og lestrarsölum.
Má til dæmis benda á það, að kröfunni um meiri sjálfstæða vinnu nemenda, sem
segja má að sé orðin eins konar samnefnari fyrir almenna óánægju með vinnu-
brögð skólanna, verður með engu móti sinnt meðan bókakostur skólanna og
vinnurými nemenda í húsakynnum skólans er svo gjörsamlega ófullnægjandi sem
raun er á.

Leggja ber áherzlu á það, að allar greinar, sem kenndar eru í menntaskóla,
eru sérgreinar í þeim skilningi, að til kennslu í sérhverri þeirra þarf í flestum eða
öllum kennslustundum á að halda sérstökum bókakosti. sérstökum hjálpargögnum
og sérstökum kennslutækjum. Þess vegna er hér lagt til, að kennslustofur skól-
anna verði eftir föngum sérkennslustofur. búnar til kennslu í einstökum greinum
eða flokkum skyldra greina.

Skrá sú um nauðsynleg rit og tæki, sem hér er lagt til að skólunum verði séð
fyrir, á sér fyrirmyndir um víða veröld. Er skólunum brýn nauðsyn á þeim leið-
beiningum, er slík skrá myndi veita, meðal annars um það, hvernig bezt verði
varið þeim fjármunum, er til þessara þarfa eru ætlaðir it hverjum tíma.

VII. kafli.
Við 22. gr.

Sú breyting á skipan skólastjórnar, sem hér er lögð til, miðar fyrst og fremst
að hagnýti og hagræði. Ótal margt í stjórn skólanna, frá agamál um til fjármála,
er þannig vaxið, að almennur kennarafundur í stórum skóla er illa til þess fallinn
að fjalla um þau fljótt og vel, bæði fyrir stærðar sakir og ókunnugleika. Er því
hentugra að fela megnið af framkvæmdastjórn skólanna fámennari hópi, sem þannig
sé skipaður, að tryggð sé sú hlutdeild kennaranna í stjórn skólans, sem réttmæt er og
skólanum nauðsynleg.

Samkvæmt gildandi ákvæðum laga og reglugerðar er stjórn skólanna að mestu
í höndum kennarafundar. Í framkvæmd hefur hins vegar úrskurðarábyrgð um mik-
inn fjölda mála verið lögð á herðar skólastjóra eins. Er því nauðsyn, að í reglugerð
sé skýrt kveðið á um valdsvið skólastjóra og verkaskiptingu milli hans, skólaráðs
og almenns kennarafundar.

Við 23. gr.
Hvarvetna þar, sem vikið er að breyttum og bættum kennsluháttum í þessari

greinargerð, hefur nefndin ekki aðeins í huga afkastameiri og árangursríkari þekk-
ingarmiðlun, heldur vakir það einnig, og umfram allt, fyrir henni að breyta skól-
unum í þá átt, að starf þeirra megi verða öflugri þáttur í lífi nemendanna, og þá
um leið hlutur nemendanna í skólastarfinu miklu meiri en nú á sér stað, þannig að
með rétti og einhverri von um árangur megi krefjast af nemendum meiri áhuga,
meiri ábyrgðar og virkari samvinnu en nú er almennt að vænta af þeirra hálfu. Til-
laga nefndarinnar um nemendaráð er af þessum toga spunnin. Með því að veita
nemendum hlutdeild í stjórn skólanna er enn fremur komið til móts við vaxandi
kröfu æskufólks um samábyrgð ft þeim málefnum, er það varðar sérstaklega. Rétt-
mæti þeirrar kröfu má meðal annars marka af framtaki og dugnaði nemenda í fé-
lagsmálum sínum, og er það athyglisvert, hversu mjög skortir á eðlileg tengsl milli
félagsstarfs nemenda og náms þeirra og hversu lítinn stuðning þessir tveir megin-
þættir í skólalífinu hafa hvor af öðrum. Loks má benda á það, að úr nemendaráði
getur, ef vel tekst til, orðið mikilvægt tæki til þjóðfélagsleg uppeldis nemenda.
Í lýðræðisþjóðfélagi er nauðsynlegt að beina sem fyrst inn á þroskavænlegar brautir
heilbrigðri tortryggni og mótþróa þess, sem stjórnað er, gegn stjórnandanum. til
dæmis með því að leyfa honum eftir föngum að kynnast því af eigin raun, í hverju
felst ábyrgð þeirra, sem stjórna skulu.

Félagssamtök nemenda eru skipulögð með sínu móti Í hverjum skóla, enda
aðstæður og sögulegar forsendur hvergi hinar sömu. Við suma skólana er þegar
sprottinn vísir að sjálfstjórn nemenda, svo að með nýmælinu um nemendaráð er
ekki stofnað til neinnar byltingar. Virðist því henta bezt að setja ekki almennar
reglur um skipan og störf nemendaráðs, heldur láta hefðir og venjur á hverjum
stað ráða sem mestu um þróun mála.

Við 24. gr.
Nefndin telur æskilegt og eðlilegt, að skólar á menntaskólastigi séu af mörgu

tagi, svo sem nú er, og síður en svo nauðsynlegt, að allir skólar af sama tagi séu
eins um allt. En þótt nefndin mæli ekki með samræmingu skólanna umfram það,
sem nauðsyn krefur, telur hún að þeim gæti öllum orðið margvíslegt gagn að nán-
ari og, skipulegri samvinnu en nú á sér stað milli þeirra. Augljós þörf er á slíkri
samvinnu um allt er lýtur að verkaskiptingu milli einstakra skóla eða skólagerða.
svo sem ráðgjöf um skólaval og flutning nemenda milli skóla, tilraunir og nýj-
ungar í kennsluháttum, framboð á námsgreinum, sem lítil eftirspurn er eftir o. s.
frv. Einnig mætti, að því er skóla í Reykjavík varðar, benda á hugsanlega sameign
skólanna á dýrum bókum og tækjum og jafnvel byggingum, og er með því á engan
hátt dregið úr fyrri ummælum um þarfir hvers skóla um sig í þeim efnum.

VIII. kafli.
Við 25. gr.

Um heilsuvernd nemenda hafa heimavistarskólar utan þéttbýli.s algjöra sérstöðu,
sem af eðlilegum ástæðum er ekki tekin til greina Í gildandi reglugerð. Til heilsu-
gæzlu í slíkum skólum þarf hjúkrunarkorm í fullu starfi, eins þótt héraðslæknir
kunni að sitja í grennd við þá. Að öðrum kosti er lögð á skólastjóra þyngri ábyrgð
um líf og heilsu nemenda en sanngjarnt verður talið.

IX. kafli.
Við 26. gr.

Frumvarp þetta felur að mestu leyti í sér almenna umgerö um menntaskóla,
stöðu þeirra í skólakerfinu, hlutverk, kennslu, starfslið og starfshætti. Ef frumvarpið
verður að lögum, verða þau lög því fyrst og fremst rammalög. Fjölmörgum atrið-
um, sem greind eru í frumvarpinu, þarf að gera frekari skil í reglugerð, og sum-

